
SARRIA

Adif vén de rematar as obras 
para a construción dunha pasa-
rela peonil por riba da estación 
de tren de Sarria, no barrio do 
Mazadoiro, unha demanda so-
cial que xa é unha realidade.
Despois de case dous anos de 
obras, esta pasarela unirá así 
os barrios do Mazadoiro e da 
Estación, cuxos veciños levaban 
décadas pedindo que se acome-
terá esta obra como unha nece-
sidade social, xa que evita que 
teñan que ir pola ponte vella 
da estrada de Lugo a Monforte 
para pasar dun barrio ao outro.

Para acceder a esta nova pasare-
la, a veciñanza poderá acceder 
a ela desde as rúas Mazadoiro 
e a Ramón Cabanillas, onde hai 
carteis sinalizando xa a entrada 

á pasarela, que é metálica, sos-
tida por piares de formigón. Ta-
mén ten unha rampla inclusiva e 
ten previsto engadírselle unhas 
escaleiras.

Instalada a pasarela para cruzar do 
barrio da Estación ao Mazadoiro

O Concello de Sarria organiza di-
versas actividades durante o mes 
de decembro e xaneiro para ofre-
cer á veciñanza propostas de Na-
dal para todos os públicos. Así, o 
acendido de luces será a primeira 
das iniciativas navideñas, mentres 
que a pista de patinaxe será colo-
cada na Praza da Vila, coincidindo 
coa posta en marcha do tradicional 
Mercado de Nadal.
Ademais, o servizo de Conciliación 
do Concello pon en marcha o ‘Na-
dal no país das marabillas’, que terá 
lugar no CEIP Frei Luís de Granada 
do 23 de decembro ao 17 de xanei-
ro, aínda que o prazo para solicitar 
praza remata o 9 de decembro, 
xa que o día 12 se publicará a lis-

ta provisional, do 13 ao 17 haberá 
que mandar a documentación, e a 
listaxe definitiva será publicada o 
19 de decembro.
E hai máis. A partir do 15 de de-
cembro e ata o 5 de xaneiro, habe-
rá unha ampla programación cul-
tural, con representacións teatrais 
na Casa da Cultura, proxeccións de 

películas, a Cabalgata de Papá Noel 
e a dos Reis Magos, unha gala de 
maxia, un concerto de Nadal e ou-
tras iniciativas musicais, unha acti-
vidade de contacontos no rural; así 
como tamén terá lugar a presenta-
ción do libro do escritor hispano-
venezolano afincado en Sarria, Ja-
vier Conde, ‘Vidas de exilio’.

Organízanse diversas actividades 
durante os meses de Nadal

A Concellería de Educación, Fes-
tas, Muller e Integración pon en 
marcha unha nova edición do 
Concurso de Tapas Tapicheo 2024, 
celebrando a súa XVII edición.
Desta maneira, evento gastronó-
mico máis agardado en Sarria ce-
lebrarase entre o 5 e o 8 e o 13 e 
14 de decembro, que este ano virá 
acompañado de “sabores únicos, 
boa compañía e, como sempre, 
o mellor ambiente polas rúas de 
Sarria”, destacan desde o Concello 
de Sarria.
O concurso organízase co obxec-
to de promover, promocionar e 
potenciar o sector da hostalería 
de Sarria, dando visibilidade á 
gastronomía local co obxectivo 
de converterse nunha ferramenta 
para desestacionalizar e a dinami-
zar a actividade do sector no mu-
nicipio.
Os establecementos participan-
tes son 17 locais: D’Orixen, Adar-
ve, París, Al Paso To Go, 8 Mm, 
camping-parrillada Sarria, Pan 
Team, Barullo Gastrobar, Cubano, 
O Turuta, Central, Vilas, Next, Dp 
Cristal, Don Pepe, restaurante O 
Chanto e hotel Alfonso IX.

As persoas que participen no Ta-
picheo e percorran os 17 bares 
poderán entrar no sorteo dunha 
viaxe, e as persoas que completen 
a tarxeta de votación cun mínimo 
de establecementos poderán ga-
ñar a outros agasallos, como co-
midas ou lotes de produtos.
A concelleira de Festas, Geni Val-
cárcel, detallou que, ao ser un 
evento de dúas fins de semana, o 
sector dos hostais disporá de máis 
tempo para preparar con meticu-
losidade cada tapa e a súa presen-
tación. Así, os clientes poderán 
desfrutar das diferentes tapas 
en maior tempo, xa que ás veces 
nunha fin de semana a alguén lle 
pode coincidir mal, pero neste 
caso, ademais, fano coincidir coa 
ponte da Constitución, polo que 
desde o Concello esperan unha 
gran participación nesta iniciativa.
Ademais, Geni Valcárcel animou 
aos xerentes dos diferentes esta-
blecementos a promover a orga-
nización deste evento de cara ao 
futuro e tamén destacou o esforzo 
destes veciños por poñer o sector 
da hostalería de Sarria no lugar 
que merece.

O Tapicheo 2024 será 
en dúas fin de semana

A Deputación de Lugo esixiralle 
ao Concello de Sarria e á Xunta 
de Galicia que volvan poñer en 
marcha o matadoiro municipal, 
despois de acordarse así no Ple-
no ordinario do mes de novem-
bro celebrado este martes no 
Pazo de San Marcos tras unha 
proposta de Goberno que foi 
aprobada por unanimidade.
Antes da sesión plenaria, o presi-
dente da Deputación, José Tomé 
Roca destacou a importancia de 
que esta dotación pública “estea 
ao servizo dos cidadáns de Sarria 
e da comarca”, pediu o compro-
miso da Xunta de Galicia, e ur-
xiuna a que “se molle”, como no 
caso de Mondoñedo para que a 
provincia poida contar de novo 
con esta instalación a pleno fun-
cionamento tan necesaria para 
os gandeiros e gandeiras e o sec-
tor cárnico.
Explicou o deputado de Promo-
ción Económica e Social, Pablo 
Rivera Capón, que as máis de 
950 granxas da comarca, das 
que 232 están no municipio de 
Sarria, están tendo que levar 
o gando a matadoiros doutros 
concellos, “o que significa máis 
custos e menos competitivida-
de” por culpa da “mala xestión” 
municipal”.
Nese sentido, Rivera Capón re-
latou como tras unha avaría 
ocorrida a finais de agosto na 
caldeira de auga quente e vapor, 
e tras meses pechado, o alcalde 
sarriao sinalou débedas da dota-
ción municipal de entre 150.000 
e 200.000 euros. “Unha situa-
ción que”, segundo denunciou o 
deputado, “está a motivar a per-
da de moito volume de negocio 
e repercutindo no consumidor 

final polos custos que supón o 
transporte ao adquirir gando 
doutras comarcas”. 
Recordou, ademais, que hai dúas 
semanas unhas 400 persoas se 
concentraron en Sarria ante esta 
situación.
O texto da proposta de Goberno 
recolle, por unha banda, instar 
ao Concello de Sarria a ser dili-
xente e áxil á hora de resolver a 
situación ante o “malestar” do 
sector, e de presentar o antes 
posible un proxecto económico 
sólido e viable á Xunta de Gali-
cia para recuperar con celerida-
de a actividade do matadoiro 
de maneira definitiva e non con 
carácter transitorio. Por outra, 
esixirlle á Consellería do Medio 
Rural da Xunta a cumprir co seu 
compromiso de subvencionar 
gran parte do investimento ne-
cesario para poñer en marcha o 
matadoiro de Sarria.

AXUDA DE 50.000 EUROS. O 
vicepresidente da Deputación 
de Lugo, Efrén Castro, nunha 
reunión con alcaldesas e alcal-
des da comarca de Sarria para 

abordar a situación do matadoi-
ro de Sarria, anunciou que a Vi-
cepresidencia da Deputación de 
Lugo ofrece, a través da área de 
Rural, 50.000 euros anuais para 
o funcionamento do matadoiro 
como servizo público, que po-
dería variar en función da ac-
tualización das taxas de uso do 
matadoiro.
Pola súa parte, o alcalde de Sa-
rria, Claudio Garrido propuxo 
que a Deputación, consideran-
do o artigo 36 da Lei de Bases 
de Réxime Local, asuma a xes-
tión do matadoiro.
Camiña Sarria lembra que o ma-
tadoiro é “unha infraestrutura 
municipal e que sempre foi xes-
tionada polo Concello de Sarria, 
sen apoio doutros municipios 
da comarca nin de ningunha 
outra administración pública”. 
En consecuencia, mantén a súa 
postura firme en defensa dun 
modelo de xestión privada, que 
consideran máis eficiente e sos-
tible para un servizo de carácter 
económico-comercial que bene-
ficia principalmente ao sector 
privado”.

A Deputación de Lugo esixe 
que o matadoiro sexa público

Geni defendeu a xesti ón 
municipal do matadoiro

O pleno do Concello de Sarria 
volveu estar protagonizado pola 
tensión e os reproches dos par-
ti dos da oposición ao Goberno 
local de Camiña Sarria, concreta-
mente á concelleira responsable 
do matadoiro, Geni Valcárcel.
Durante a sesión plenaria muni-
cipal, tanto o PSOE como o PP de 
Sarria presentaron mocións so-
bre o matadoiro municipal, esi-
xindo, de novo, que se manteña 
aberto este servizo público para 
os carniceiros. Estas mocións 
foron aprobadas polos parti dos 
da oposición. Ademais, a conce-
lleira Geni Valcárcel compareceu 
na súa quenda de palabra para 
responder ás preguntas de Car-
men José López e de Benjamín 
Escontrela.
Nun intercambio de interrup-
cións, que Escontrela cualifi cou 
de “circo”; Valcárcel defendeu a 
súa xesti ón á fronte do matadoi-
ro municipal, explicando como 
foi o proceso para que o novo 
goberno asumira este servizo e 
que “Intervención non avisou 
sobre problemas nos pagos do 
matadoiro”, senón que lles avi-
sou de que había unha dispari-

dade con Provacuno, polo que 
pensaban que o erro viña destas 
facturas e non dos cobros do 
Concello. Polo que Geni culpou 
ao anti go Goberno da situación 
do matadoiro e defendeu que a 
única solución actual é un cam-
bio de xesti ón, mentres que, 
agora mesmo, o matadoiro está 
en funcionamento despois de 
arranxarse a caldeira.
Ademais, Efrén Castro, portavoz 
do BNG, reprochoulle á conce-
lleira non responder directa-
mente as preguntas dos seus 
compañeiros e defendeu que 
o Concello de Sarria ten todas 
as posibilidades e as mans ten-
didas para manter este servizo 
municipal público; ao que Geni 
contestou que non ían “aceptar 
migallas”, xa que, explicou, o ma-
tadoiro ten problemas na caldei-
ra, pero tamén nos corredores, 
ademais doutros, e os gastos 
que non se cubran coas axudas 
doutras insti tucións, “terán que 
ser asumidos polos veciños de 
Sarria e iso non é xusto. Nós pen-
samos en todo o pobo de Sarria, 
por iso defendemos un cambio 
de xesti ón”, defendeu.

“Este ano 2025 hai que renovar 
a directiva e a min gustaríame 
que viñera alguén máis novo e 
con ilusión para facer cousas 
pola Unión”. Así comeza o presi-
dente, José Quiñoá, que leva 16 
anos dedicado a mellorar unha 
entidade con 105 anos de histo-
ria na vila de Sarria. “Cando eu 
cheguei estaba todo desfeito, 
custounos moito poñer de novo 
a Unión no lugar que merece, 
arranxar todos os desperfectos, 
cambiar os cristais que podían 
provocar un accidente, mellorar 
as galerías, poñer un ascensor, 
mellorar os xardíns, converter 
a carpa nun lugar axeitado para 
organizar eventos... custou moi-
to esforzo, traballo e diñeiro 
por parte da Sociedade e tamén 
de subvencións da Deputación 
de Lugo, pero agora podemos 
presumir dun edificio moi digno 
para Sarria, só nos queda poñer 

un acceso ao edificio para per-
soas con mobilidade reducida”, 
defende o presidente, que aín-
da ten ilusión por poñer en mar-
cha proxectos na entidade, aín-
da que cre que un cambio “pode 
vir ben tamén. Era conveniente 
que entrara alguén novo porque 
sempre que se entra de primei-
ras nun sitio, faise con moita 
ilusión”. A isto, a directora da 
actividade Cantareiros, Ascen-
sión Romero, contéstalle que “a 
túa ilusión vale por todos” por-
que grazas a el, di, “puxéronse 
en marcha moitísimas activi-
dades”, pero recoñece que “dá 
moito traballo”. Así, Quiñoá sos-
tén que “se se está aquí, é para 
estar, senón, non esteas”, polo 
que pide que, de haber algunha 
persoa interesada na dirección 
da Unión, debe estar compro-
metida.
Por iso, valora a evolución da 

Unión, na súa etapa como presi-
dente, como “moi boa”, porque 
antes había un “abandono físico 
e tamén psicolóxico. A xente es-
taba desmotivada e nin sequera 
podían entrar aquí os nenos. A 
min, encántame que os nenos 
estean na Unión, por iso nas pri-
meiras festas que organizamos, 
poñiamos un monitor para que 
os pais puideran cear e os ne-
nos puideran desfrutar”, explica 
Quiñoá. 

“Hai que darlle continuidade á 
Unión. Se os nenos veñen e es-
tán aquí, logo serán maiores e 
seguirán sendo parte da Unión, 
traendo aos seus fillos tamén 
aquí”, argumenta Ascensión Ro-
mero. 
En xeral, di o presidente, “tive-
mos sorte e acertamos, adap-
támonos ás circunstancia ac-
tuais e escoitamos o que está 
a demandar a sociedade, que 
son actividades e servizos. Por 
iso, instalamos mesas de billar, 
mesas de tenis de mesa, bam-
báns... ás veces non sabemos 
o que pode dar resultado, pero 
hai que ir probando”.

AS ACTIVIDADES. Así, cando 
José Quiñoá chegou á presiden-
cia, e analizando esta necesida-
de de actividades na vila, imple-
mentou clases de baile a través 
dunha rapaza de fóra de Sarria 
que veu á vila e que propuxo dar 
as clases ela na Unión, “coa sor-
te de que foi todo un éxito. Deu 
baile de sevillanas, ximnasia, pi-
lates, ioga... Logo impartíronse 
clases de billar, de xadrez... Ago-
ra ademais estase facendo zum-
ba, karate, pandeireta, o grupo 
de cantos de taberna, agora xa 
lles chamamos ‘Cantareiros’ e 
con eles empezamos a cantar e 
saiamos a outros lugares para 
participar nas súas festas e con 
iso empezouse a animar a xente 
e agora seremos 30 persoas que 
participan dos cantos de taber-
na, pero non podemos saír por 
aí porque máximo poden ser 10 
persoas cantando nun local, non 
collen”, sostén.
Pola súa parte, Ascensión Rome-
ro pon en valor as instalacións 
da Unión, xa que “os socios po-
den vir xogar ao xadrez e utilizar 
as mesas de billar, poden vir to-
mar algo e falar, poden vir á Bi-
blioteca que temos, e en verán 

pódese desfrutar dos xardíns, 
dos bambáns... coa cota de 15 
euros mensuais por familia que 
hai que pagar á Unión pódese 
desfrutar de todo isto e de todas 
as actividades que se ofrecen”, 
pon en valor.
Ademais, engade o presidente, 
que tamén hai cine na Unión: 
“Xa que non temos un cine en 
Sarria, os domingos estamos 
proxectando, coa colaboración 
da Deputación Provincial unha 
serie de películas do Mestre 
Mateo para todas as persoas, 
que neste caso non fai falta que 
sexan socios da Unión; é unha 
actividade aberta para toda a 
sociedade de Sarria. Encanta-
ríanos que viñera a xente e que 
nos coñecera e, despois, se o ve 
ben, que se faga socia”. E Rome-
ro destaca que a implicación coa 
Unión non só debería vir da so-
ciedade en xeral, se non sobre 
todo dos socios, que son máis 
de 500. “Necesitamos que os 
socios se impliquen máis e que 
propoñan iniciativas novas para 
seguir mellorando. Estamos ávi-
dos de que veña xente nova e 
propoña cousas que igual se nos 
escapan”, defende. 

“A Sociedade La Unión ten 
que adaptarse aos tempos”
Jose Quiñoá, presidente da Sociedade Cultural La Unión, e Ascensión Romero, 
directora de Cantareiros, falan das actividades e dos proxectos na Unión

“Fixo falta moito 
esforzo, traballo e 
diñeiro, pero agora 
podemos presumir 

dun edificio moi 
digno para Sarria”

A COLABORACIÓN. “A nosa fi-
losofía é gastar os cartos para 
os socios e ás veces contamos 
coa axuda do Concello de Sa-
rria, da Deputación ou da Xunta 
para facer actividades para toda 
a sociedade, como concertos, 
actuacións de festivais... viñe-
ron moitos grupos patrocinados 
polo Concello e esas cousas son 
abertas para todo o público. Ta-
mén o día de San Xoán, o día 24 
ábrese a Unión para facer unha 
sesión vermú na que participan 
miles de persoas”, explica o pre-
sidente da Unión.
Ademais, desde a Sociedade 
La Unión colaboran con outras 
entidades, como Cruz Verme-
lla, asociacións do Camiño de 
Santiago... “Ás veces pídennos o 
local para facer eventos”. E Qui-
ñoá destaca que a colaboración 
tamén vai da man das asocia-
cións de Sarria, facendo partíci-
pes aos demais da Sociedade La 
Unión. “En San Xoán vén actuar 
a Asociación Meigas e Trasgos 
e tamén actúa aquí ás veces a 
Banda de Música de Sarria. Este 
ano que entra esperamos que 
poida vir tamén a Banda da Co-
marca de Sarria á Unión. Ade-
mais, no verán facemos sesións 
vermú ou en inverno ás veces 
facemos pequenos concertos 
da man de bandas de Sarria”, 
sostén o presidente.
Co Concello, ademais, teñen un 

convenio, xa que ao ter ao lado 
a Capela do Marqués ás veces 
organizan vodas desde a Unión 
para socios; mentres o Conce-
llo de Sarria tamén pode usar a 
Unión para as actividades que 
vexan convenientes. 
Destacan tamén a colaboración 
da Deputación de Lugo, a través 
da cal obtiveron unha axuda de 
10.000 euros para adquirir un 
equipo de son para que os gru-
pos que vaian actuar á Unión 
poidan facelo de maneira que 
as persoas desfruten de dito 
sistema de son. Desta maneira, 
desde a Unión promóvese que 
veñan á Unión todos os grupos 
de música de Sarria. “Quere-
mos promover que, coas insta-
lacións que temos e con este 
sistema de son, todos os grupos 
de Sarria que queiran actuar 
na Unión, poidan facelo, e que 
sexa concertos aos que poidan 
asistir tanto veciños como todas 
as persoas interesadas”, explica 
Quiñoá.
Porén, tamén necesitan axudas. 
“Pedímoslle á Xunta de Galicia 
unha subvención para poder 
ampliar a nosa biblioteca, xa 
que tivemos unha doazón de 
dous mil e pico de libro e que-
remos dotar a este espazo de 
comodidades para poder alber-
gar os libros de maneira de que 
poidan conservar lonxe de hu-
midades e o seu mantemento”, 

explica o presidente.

OS PROXECTOS DE FUTURO. 
Os proxectos a longo prazo da 
Unión son, ademais da próxima 
renovación da directiva, “seguir 
como ata o de agora, organi-
zando actividades diversas e 
adaptarnos ao que nos pidan os 
socios, xa que sempre estamos 
abertos a propostas e queremos 
seguir na liña que puxemos en 
marcha no ano 2008, melloran-
do a Unión e tamén a vida dos 
veciños”. Así, destacan o Entroi-
do que se fai na Unión, que con-
ta xa con moita tradición e é o 
seguinte evento no calendario 

da Unión, o primeiro do 2025. 
“Aquí o Entroido é inmenso, vén 
moitísima xente”, explican. 
Tamén se fan ceas e bailes para 
os socios durante o ano, “pro-
movendo a convivencia entre os 
socios e que cada vez haxa máis 
xente na Unión para o ben de 
todos, xa que a Sociedade é dos 
socios e as instalacións manté-
ñense grazas ás cotas familia-
res dos socios, que é un prezo 
simbólico, xa que entran todas 
as actividades, as festas...”, ex-
plica Ascensión Romero. Así, o 
presidente engade que tamén 

se fai e se quere seguir facendo 
unha festa aberta ao público o 
segundo sábado de agosto ‘In-
terxeracións’, e tamén pon en 
valor a cea de gala do San Xoán. 
Ademais, destaca que este ano 
a Unión acolleu unha xornada 
de Batalla de Galos na que se 
entregaron premios aos partici-
pantes, e queren seguir promo-
vendo estas o ano que vén. E ta-
mén pon en valor a importancia 
das conferencias e das presen-
tacións de libros na Unión, con-
vidando, incluso, á xornalista, 
a presentar un libro no caso de 
que quixera publicar unha obra 
no futuro.
“Hai moitas sociedades en Ga-
licia que pecharon, pero nós 
seguimos activos porque pro-
poñemos actividades e festas, 
colaboramos con todas as ins-
titucións e con todas as aso-
ciacións, así como con grupos 
de música ou doutro tipo que 
queiran facer algo aquí. Manter 
unha sociedade é difícil, pero 
tes que adaptarse aos tempos e 
ao que quere á xente”, defende 
Quiñoá.
Pola súa parte, Romero subliña 
que hai moita xente de Lugo que 
vén á Unión porque en Lugo non 
atopa un lugar con tantas activi-
dades. “En Lugo teñen os espa-
zos, pero non teñen a iniciativa 
que temos en Sarria”, sostén a 
directora de Cantareiros. 

Con todo, o presidente di que, 
como proxecto de futuro teñen 
xa un convenio establecido coa 
Deputación de Lugo para sub-
vencionar un equipo de proxec-
ción para poder visualizar de 
maneira máis óptima os filmes 
que se proxectan na Unión. “Po-
tenciar o cine e ter mellor cali-
dade de proxección, así como 
o son que xa temos, permitirá 
que poidamos incluso promo-
ver o cine do verán, que antes 
da pandemia se facía no mes de 
xullo, ao que viña moita xente. 
É darlle posibilidades á xente 
para que desfrute da Unión”, 
explican.
Finalmente, o presidente da 
Unión comenta que outra das 
necesidades de futuro é me-
llorar os xardíns, xa que teñen 
máis de 4.000 metros cadrados 
“e hai que mantelos”, explica. 
Só en arranxar unha árbore 
gastaron máis de 2.000 euros. 
“Nós temos que certificar que 
as árbores e os xardíns están en 
bo estado. Os terreos hai que 
reacondicionalos, adecualos e 
poder poñer unhas mesas, un-
has árbores, e poder ter unha 
cousa bonita para desfrutar da 
paisaxe. Temos que ter auga su-
ficiente, temos que dotalo de 
rego... Estamos niso buscando 
unha axuda para poder facer 
isto”, conclúe o presidente da 
Unión.

“Queremos promover 
que, coas instalacións 
que temos e co noso 
sistema de son, todos 

os grupos de Sarria 
que queiran actuar, 

poidan facelo na 
Unión, e que sexan 
concertos abertos 

para todos os veciños 
e veciñas da vila de 

Sarria”

O sarriao Abraham Cupeiro vén 
de ser recoñecido internacional-
mente polo compositor de cine 
Harry Gregson-Williams, que 
elixiu ao músico de Sarria como 
parte da Banda Sonora da pelí-
cula Gladiator II.
Ao compositor estadouniden-
se, elixido polo director de cine 
Ridley Scott, foille encomendada 
a tarefa de compoñer a música 
para esta película, que se estrea 
en España o 15 de novembro 
despois de 24 anos desde a es-
trea da primeira, e sostén que na 
súa busca de músicas que invo-
caran o tempo pasado, atopou a 
Abraham Cupeiro.
Así, Harry Gregson-Williams des-
prazouse ata o norte de España 

para gravar con Abraham Cupei-
ro e “descubrindo eses estraños 
e marabillosos instrumentos que 
ten”, sostén o compositor.
Con todo, di que “recollín todos 

os sons que reproduciu para le-
valos a Los Ángeles e fundilos na 
miña partitura, podendo escoi-
talo na Banda Sonora de Gladia-
tor”, conclúe Harry.

A música de Abraham Cupeiro 
forma parte da BSO de Gladiator II

A Plataforma Sarriana polo Río doou 
20 sillóns á residencia de maiores 
Nosa Señora do Carme por valor de 
5.383,27 euros que foron doados 
por veciños anónimos e adquiridos 
pola fábrica de tapizados de Sarria 
Tapisa.
A enti dade promoveu esta inicia-
ti va co obxecti vo de cumprir co 
compromiso de abril/2014 e de 23/
abril/2016 de devolver para fi ns so-
ciais ou ONG´S os cartos doados hai 
8 e 10 anos polos veciños, e simpati -
zantes de fóra, que parti ciparon da-
quela no crowfounding ‘Móllate por 
quen se mollou’. Naquel momento, 
serviron para pagar as “ilegais san-
cións económicas” impostas pola 
Subdelegación do Goberno de Lugo 
e que posteriormente foran anula-

das e declaradas contrarias a dereito 
polo Xulgado do Contencioso Admi-
nistrati vo nº2 de Lugo en diversas 
sentenzas de 23/nov/2016 e de de 
26/xullo/18”. Así, desde a Plataforma 
Sarriana polo Río defenden que “so-
mos un mero transmisor da xenero-
sidade da xente que cando lle tocou 

defendeu co seu patrimonio persoal, 
non só a 34 veciños expedientados e 
sancionados irregularmente, e a ou-
tros 10 denunciados no seu momen-
to no eido penal; senón que eses 
doantes tamén estaban a defender 
a democracia, a liberdade e o medio 
natural e cultural do río Sarria”.

Xa se sabe a data na que se ce-
lebrará este ano a XVII Festa do 
Cocido Porco Celta da comarca 
de Sarria, que este ano será un só 
día, o 15 de febreiro. Desta ma-
neira, terá lugar 15 días antes da 
celebración do Entroido 2025 e 
os restaurantes da comarca servi-

rano con antelación, polo que os 
grupos deberán facer a súa reser-
va previa. Na edición do ano 2023, 
os establecementos parti cipantes 
foron o Hotel Alfonso IX de Sarria, 
o Hotel Roma de Sarria, o Chanto 
de Sarria, o Camping Vila de Sa-
rria, e o Hotel a Veiga de Samos.

A XVII Festa do Cocido 
Porco Celta xa ten data

A Plataforma Sarriana polo Río vén de 
doar 20 sillóns á residencia de maiores

A Asociación Cultural Meigas e 
Trasgos de Sarria organiza unha 
exposición de traxes e cestería 
tradicional galega no seu lar so-
cial coa colaboración do Centro 
de Artesanía e Deseño da Depu-
tación de Lugo. Así, as persoas 
interesadas en desfrutar desta 
mostra de pezas da tradición ga-

lega en canto aos vesti dos que se 
levaban, poderán vela ata o vin-
deiro 16 de decembro.
A mostra está dispoñible os luns, 
martes e xoves de 19.30 a 21.00 
horas e os sábados tamén se po-
derá ver en horario de 11.00 a 
13.30 horas e de 16.30 a 19.30 
horas.

Meigas e Trasgos organiza unha 
exposición de traxes e cestería

O xurado da XXIV edición do Pre-
mio de Poesía Fiz Vergara Vilariño, 
composto por Alba Cid, Silvia Penas 
e Antón Lopo, actuando como se-
cretaria a presidenta da Asociación 
Cultural Ergueitas, María Casar, e 
como presidente o concelleiro da 
Área de Cultura de Sarria, César No, 
decidiron outorgar por unanimidade 
o galardón ao poemario ‘Amor Pa-
limpseta’, presentado baixo o lema 
‘Fantasmeta & coop’, unha obra de 
Helena Salgueiro Golán.
Esta, din “é unha proposta de supe-
ración dos xéneros desde a forma 
e desde a propia elaboración teóri-
ca para realizar un discurso que se 
adentra na construción dunha voz 
poética non constrinxida a ningún 
rexistro determinado. Un poemario 
vórtice, concibido desde a fragmen-
tación textual e a hibridez xenérica”.
Así, a autora espállase en diversas 
artes, fai selección de materiais e 

compárteos con quen le, confian-
do na (in)finitude do libro e neste 
canto de amor á escritura e exer-
cicio de escritura sobre o amor ex-
plórase este último como macro-
texto sagrado.
Palimpsesta é un poemario que 
desprega unha paisaxe híbrida, 
cunha engrenaxe paratextual 
moi rica e complexa, que alicerza 

unha reflexión arredor do amor 
e da escrita. Fragmentario e ex-
perimental, porén coa unidade e 
coherencia dun proxecto firme e 
complexo. Imaxes lúcidas, ironía 
e humor e unha ramificación de 
voces e texturas, múltiples formas 
que o converten nun libro-corpo 
colectivo “cheo de vida e posibili-
dades”, destacan desde Ergueitas.

Helena Salgueiro gañou o Premio 
de Poesía Fiz Vergara Vilariño

O mago sarriao Roberto Lolo vén 
de anunciar o primeiro artista que 
participará no XX Festival Interna-
cional de Maxia Vila de Sarria no 
vindeiro mes de agosto de 2025. 
Explica que, sen ter falado con el, 
o elixiu porque o perdeu todo por 
culpa da DINA de Valencia e quere 
lanzar esta iniciativa para promo-
ver que o Mago Yericó, de Valencia, 
poida vir a Sarria o vindeiro ano. 
Desta maneira, Roberto Lolo que-
re que a xente coñeza “o bo mago 
que é, e sobre todo, o boa persoa 
que é o Mago Yericó, así como non 
perda a esperanza e poidamos en-

tre todos aportar un graniño de 
area para iso”, sostivo.
Así, o mago de Sarria destacou que, 
se pola razón que sexa, o Mago Ye-

ricó non puidese vir a Sarria, falaría 
co Concello “para que o presupos-
to da actuación quedara pechado 
igualmente para ti”, conclúe.

Roberto Lolo invita ao mago Yericó 
ao Festival Internacional de Maxia

José Antonio Quiroga, presi-
dente da CHMS, e o alcalde de 
Sarria, Claudio Garrido, visita-
ron as obras de mellora do sa-
neamento e da EDAR de Sarria, 
que acaban de acabar. Estas 
actuacións foron executadas 
polo Estado e supoñen un in-
vestimento de 3.322.500 euros. 
Os traballos iniciáronse o 7 de 
setembro de 2022 coa constru-
ción do colector interceptor no 
río Sarria e dun novo colector 
xeral sobre a traza do actual do 
colector interceptor xeneral de 
entrada á EDAR.
As obras estiveron suspendidas 
desde o 24 de maio de 2023 
para a tramitación dun proxecto 
modificado consistente nunha 
actuación que desprace o pun-
to de vertedura da EDAR, augas 
abaixo da illa da Veiguiña, ata 
a confluencia dos ríos Sarria e 
Celeiro.
O proxecto consistiu na cons-
trución dunha nova estrutura 
de regulación situada augas en-
riba da EDAR, que eliminan só-
lidos da auga a tratar e da auga 
que en tempo húmido deba de 
ser aliviada porque exceda a 
capacidade de tratamento da 
EDAR. Como complemento a 
esta actuación, construíuse un 
novo emisario que conduce a 

vertedura conxunta desta regu-
lación e do caudal tratado pola 
EDAR a un punto situado a máis 
de 200 metros augas abaixo do 
punto de vertedura autoriza-
da actual, co que se evita toda 
afección á illa da Veiguiña, de 
gran interese para os sarriáns. 
“Estas actuacións contribuirán 
á resolución dun problema exis-
tente, mellorando a contorna 
do punto de vertedura da EDAR 
e o leito augas abaixo do mes-
mo, paliando os efectos negati-
vos sufridos no río Sarria, unha 
masa de auga que cumpre cos 
obxectivos ambientais fixados 
na Directiva Marco da auga, 
pero que estaba sometida á 
presión dunha vertedura pun-
tual do núcleo de Sarria”, inci-
diu Quiroga.
“É importante destacar a clara 
incidencia ambiental positiva 
destas obras, na medida en que 
contribúen a solucionar os pro-
blemas existentes, o que reper-
cutirá directamente na calidade 
das augas do leito, evitando así 
a súa deterioración ambiental 
e paisaxística. Destacamos o 
compromiso da Unión Europea 
co desenvolvemento sostible 
como obxectivo inspirador das 
políticas económicas e sociais”, 
concluíu.

A CHMS mellora o 
saneamento e a EDAR



8 decembro 2024

A Xunta entregou os diplomas aos 
parti cipantes no obradoiro de em-
prego Sarria, Camiño de Santi ago IV, 
que durante o últi mo ano formou a 
20 persoas desempregadas en cam-
pos con boa saída laboral, como son 
os relacionados coa albanelería e a 
carpintería. A Consellería de Empre-
go, Comercio e Emigración desti nou 
531.000 euros a fi nanciar a acti vida-
de, promovida polo Concello.
O delegado territorial de Lugo, Ja-
vier Arias, e a directora territorial da 
Consellería de Emprego, Comercio e 
Emigración, Carmen José López, par-
ti ciparon na clausura xunto co alcal-
de de Sarria, Claudio Garrido.
Arias destacou que o Goberno ga-
lego fi nanciará a posta en marcha 
doutro taller. A acti vidade Sarria, 
Camiño de Santi ago V comezará este 
ano e durará nove meses. Os desti -
natarios son 20 persoas sen empre-
go que recibirán formación teórica e 
prácti ca ao tempo que se benefi cian 
dun contrato de traballo mentres 
dura o obradoiro. Arias felicitou ás 
persoas alumnas traballadoras que 
completaron con éxito o programa 

e animounas a aproveitar os coñece-
mentos adquiridos “para optar a un 
emprego relacionado con estes sec-
tores e mesmo para explorar as posi-
bilidades de emprender un negocio”.
Os que opten por esta vía “contarán 
co apoio da Xunta a través da rede 
de polos de emprendemento, nos 
que se presta de xeito gratuíto apoio 
e asesoramento a calquera persoa 
que desexe poñer en marcha unha 
iniciati va empresarial”. Ademais, 
lembrou que Sarria conta cunha des-
tas ofi cinas dende o pasado verán.

O delegado tamén puxo en valor o 
traballo de servizo público que rea-
lizan os obradoiros. Subliñou que a 
posta en marcha do novo taller de 
emprego permiti rá conti nuar cos la-
bores de acondicionamento e embe-
lecemento en puntos de interese de 
Sarria. Están proxectadas actuacións 
como a rehabilitación de dous pen-
dellos no campo da feira; así como 
a instalación de portas e xanelas de 
madeira e outros revesti mentos do 
mesmo material na ofi cina de turis-
mo, entre outras actuacións.

O alumnado do obradoiro de 
emprego Sarria, Camiño de 
Santi ago IV recibiu os diplomas

O PP pídelle ao 
Goberno local mellorar 
o barrio do Mazadoiro

O Parti do Popular de Sarria esi-
xiu no pleno que o Concello 
execute e amplíe o tramo de rúa 
que dá acceso desde a estrada 
de Lugo ao barrio do Mazadoiro 
e que “está a supoñer un tapón 
para o desenvolvemento e o trá-
fi co rodado desta zona”, unha 
moción que foi aprobada.
Co obxecti vo de trasladar ao Ple-
no o senti r dos veciños da zona, 
concelleiros do grupo municipal 
do Parti do Popular manti veron 
un encontro no que a veciñanza 
puxo de manifesto os trastornos 
que ocasiona o estreitamento na 
entrada da zona do Mazadoiro.
“A eliminación do tapón urba-
nísti co nesa zona era unha vella 
demanda dos veciños do Maza-
doiro e, unha vez que as cons-
trucións que impedían levar a 
cabo esta actuación foron no seu 
día derrubadas, non hai obstá-
culo nin escusa para proceder á 
mellora dos accesos ao barrio”, 
explica a voceira, Carmen José 
López.
Ademais, aproveitaron a reunión 
para valorar cos veciños outras 
defi ciencias que afectan grave-
mente á zona como a falta de 

iluminación sufi ciente, o estado 
do parque (que se atopa practi -
camente desmantelado e aban-
donado, cos elementos de xogo 
rotos e oxidados e os bancos 
rotos), así como a necesidade de 
incluír medidas de seguridade 
para a redución de velocidade 
dos vehículos ou de mellorar o 
acceso, fi rme e canalizacións na 
rúa da Trea e o Camiño de Trei-
lán. Os populares xa ti ñan tras-
ladado anteriormente estas de-
mandas, así como a necesidade 
de reparar o fi rme da ponte do 
Mazadoiro, que presenta zonas 
afundidas, baldosas rotas e múl-
ti ples charcos como consecuen-
cia das obras de Adif, algo que xa 
foi reclamado no pleno durante 
este mesmo mandato.
“Esiximos que o Goberno de 
Camiña Sarria preste a debida 
atención ao barrio do Mazadoi-
ro e que aproveite as actuacións 
que está levando a cabo con 
moti vo das obras de renovación 
da auga e do saneamento para 
atender, sen máis atraso, as lóxi-
cas e entendibles reivindicacións 
dos veciños”, conclúe a voceira, 
Carmen José López.

O Concello de Sarria aprobou a 
compra de dúas leiras por un valor 
de 130.000 euros no Chanto para a 
ampliación das piscinas municipais 
exteriores.
O vindeiro 9 de decembro forma-
lizarase a operación e así opera-
rios do Concello de Sarria poderán 

limpar as parcelas, unha de 4.448 
metros cadrados, e outra de 786 
metros cadrados.
Desta maneira, o obxecti vo co es-
pazo da parcela grande é aumen-
tar o espazo das piscinas e tamén 
instalar uns tobogáns e xogos 
acuáti cos para o desfrute da veci-

ñanza durante os meses do verán 
e así converter esta zona nun lugar 
para o ocio familiar.
Pola súa parte, tamén se ampliará 
o campo de rugby co espazo que 
se gaña coa adquisición da parcela 
máis pequena, que está ao outro 
lado do río Sarria. 

Adquiren dúas leiras para ampliar as 
piscinas exteriores e o campo de rugby

Cales son os inicios de Tapisa?
A historia de Tapisa xorde hai 
máis de 40 anos pola paixón 
profunda que sentían os funda-
dores polo deseño e a funcio-
nalidade. Ao longo deste anos, 
medramos en experiencia e 
como equipo, pero a nosa esen-
cia segue intacta, xa que o noso 
compromiso é converter cada 
proxecto nunha obra de arte 
única. Dedicámonos con paixón 
a transformar espazos e crear 
ambientes únicos a través da 
arte da tapicería. E énchenos de 
orgullo ser unha empresa fami-
liar que pon o corazón en cada 
detalle, asegurando a calidade, 
a personalidade e a comodida-
de como piares do noso traba-
llo. 

Que produtos e servizos se 
ofrecen? 
O primeiro dos servizos que 
ofrecemos é a fabricación a me-
dida de mobles exclusivos, per-
fectamente adaptados ao espazo 
e o estilo persoal de cada clien-
te. Así, facemos desde sofás ata 
butacas e cabeceiros. Cada peza 
está deseñada en colaboración 
co cliente, asegurando que o re-
sultado final sexa o que quere. 
Por outra banda, ofrecemos un 
servizo de retapizado co fin de 
darlle unha nova aparencia aos 
mobles, senón tamén mellorar 
a comodidade e a durabilidade 
destes, usando os mellores ma-
teriais do mercado. Ademais, 
tamén ofrecen produtos de ca-
lidade para ter o mellor moble, 

como tecidos antimanchas, anti-
ácaros, antivirus e antibacterias. 
Con respecto aos produtos, te-
mos cabeceiros, butacas, rinco-
neras, sofás, chaise long, y auxi-
liares e complementos.
Como é o proceso de compra e 
entrega? 
Un cliente vén a Tapisa e cónta-
nos o que busca, xa sexa reno-
var un espazo cun novo sofá ou 
darlle unha segunda vida a un 
moble e nós escoitamos. Logo, 
axendamos unha sesión de ase-
soramento sen custo para explo-
tar materiais, estilos e discutir 
as ideas do cliente cun experto 
co fin de entender as necesida-
des e ofrecerlle as mellores op-
cións personalizadas. Con iso, 
presentamos un deseño inicial 
e un presuposto detallado, así 
como esquemas visuais, mos-
tras materiais e todos os custos 
e tempos de entrega. Cando o 
cliente aproba o deseño e o pre-
suposto, comeza a creación do 
sofá a través da confección dos 
nosos artesáns, que utilizan téc-
nicas tradicionais combinadas 
con innovacións modernas para 
asegurar a calidade e a durabi-
lidade. Ao longo do proceso, o 
cliente recibe actualizacións e 
fotos, para que estea informa-
do do proceso do seu proxecto. 
Despois, cando o sofá está lis-
to, desde Tapisa poñémonos en 
contacto co cliente para concer-
tar o día da entrega para que a 
entrega e a instalación sexa o 
máis conveniente para o cliente, 
encargándonos do transporte e 
da instalación do sofá no espazo 

elixido da casa. Así, realizamos 
unha inspección final para ase-
gurarnos de que todo estea per-
fecto. Ademais, despois de pro-
bar o sofá, estamos en contacto 
directo co cliente para asegurar-
nos de que está completamente 
satisfeito. Este seguimento pos-
venda é parte do noso compro-
miso co cliente e coa calidade do 
traballo.
Cales son as características que 
destacan de Tapisa?
En Tapisa destaca a personaliza-
ción, a calidade e a satisfacción 
do cliente, xa que entendemos 
que cada persoa é única e cada 
proxecto que emprendemos é 
unha nova oportunidade para 
superar as expectativas. Por iso, 
seleccionamos de forma coida-
dosa os materiais e prestamos 
atención a todos os detalles ata 
o acabado. Ademais, ofrecemos 
un asesoramento experto no que 
explicamos a nosa calidade arte-
sanal, os materiais de primeira 
calidade, ofrecemos medicións 
e consultas gratuítas e estamos 
en continuo contacto co cliente.
É necesario un sitio como este 
en Sarria?
Os tapiceiros creo que son nece-
sarios en todas partes, sempre 
hai pezas que poden ter unha se-

gunda vida, se ti tes unhas boas 
cadeiras e están moi usadas, con 
cambiar os recheos e o tecido 
podes seguir usándoas, por po-
ñer un exemplo.
Como é competir nun sector tan 
amplo como este?
A competencia é cada día máis 
voraz, xa que outros traen sofás 
doutros países nos que os custos 
son moitísimo mais baixos e aquí 
é imposible competir con eles. A 
única maneira de competir é tra-
ballar dunha forma moi perso-
nalizada, todo a medida e dando 
un trato moi personalizado. Tra-
ballamos moito con cita previa 
e así o cliente ten asegurado un 
trato e unha dedicación plena ao 
seu proxecto.
Cales son as necesidades e pro-
blemas do sector?
O gran problema no noso sector 
é algo moi común noutros: o re-
levo xeracional, que non hai xen-
te nova que se anime a aprender 
un oficio.
Onde se atopa Tapisa?
Tapisa atópase na estrada Comar-
cal 546, km 21-Polígono de Bal-
mao en Sarria e abrimos de luns 
a venres de 10.00 a 13.00 horas e 
de 16.30 a 20.00 horas. Os sába-
dos atendemos a clientes con cita 
previa e os domingos, pechamos.

“O que nos diferencia é traballar 
dunha forma moi personalizada”
Natalia López, xerente de Muebles Tapisa, leva á fronte deste negocio 
máis anos dos que lembra, xa que é filla e sobrina dos donos orixinarios

A presidenta da xestora do Parti -
do Popular de Sarria, Carmen José 
López, presentou ao seu equipo, 
que terá como obxecti vos fortale-
cer e dinamizar o parti do e seguir 
a traballar no ben dos veciños e 
veciñas.
Ao acto, celebrado onte durante o 
transcurso do tradicional Magosto 
organizado polos populares, acu-
diron a presidenta provincial, Ele-
na Candia, o secretario xeral pro-
vincial, Javier Nodal, e o deputado 
no Congreso, Jaime de Olano.
A xestora está integrada por 18 
membros, ademais da propia Car-
men José López, que son Ricardo 
Arias, Rocío Camino, Raquel Fer-
nández, José Manuel Fernández, 
Diana García, Tania Lareo, Eduar-
do López, Esperanza López, Mar-
cos López, Luís Mato, María José 
Melle, Martí n Páramo, Vanesa 
Pontón, Jesús Rodríguez, Aitana 
Sánchez, Manuel Tourón, Jesús 
Valcárcel, Marcos Vaiña; persoas 
que fan a súa primeira incursión 
a nivel organizati vo no parti do e 
outras que formaron parte da lista 
municipal ou de anteriores comi-
tés locais, e na que están incluídos 
todos os concelleiros.

“Trátase dun equipo aberto ao 
que esperamos que se poida ir 
sumando máis xente xa que que-
remos contar con todo o potencial 
que temos entre os nosos afi liados 
a través de comisións e grupos de 
traballo, fortalecemento da rede 
territorial nas disti ntas parroquias 
e núcleos e intensifi cación da acti -
vidade do parti do durante as dis-
ti ntas épocas do ano independen-
temente de que haxa ou non citas 
electorais”, sinala a presidenta da 
xestora do PP de Sarria, Carmen 
José López.
A presidenta provincial do PP, Ele-
na Candia, destacou “a celebra-
ción destes encontros de confra-
ternidade” e convidou a todos a 

traballar en benefi cio de sarria e 
os sarriáns porque “xuntos somos 
máis fortes”.
A popular sarriá aproveitou para 
facer balance do traballo realizado 
dende o Grupo Municipal nestes 
primeiros 18 meses de lexislatura, 
nos que levou a cabo unha labor 
fi scalizadora pero, tamén, unha la-
bor propositi va con 28 propostas 
a través das mocións que levamos 
para, entre outras, mellorar dota-
cións e comunicacións no rural, os 
espazos públicos, a imaxe do mu-
nicipio, da vila, do funcionamento 
do Concello ou para intentar facer 
avanzar cousas que levan moitos 
anos enquistadas en Sarria.

Os populares de Sarria presentan 
os integrantes do seu equipo 

A Asociación Cultural Crearte 
promoveu unha xornada de 
limpeza do tramo urbano do 
río Sarria na que participaron 
10 voluntarios e voluntarias de 
todas as idades.
Durante a iniciativa, consegui-
ron recoller 60 kg de lixo for-
mado por plásticos, vidros, bol-
sas e botellas nas ribeiras do 
leito do río, arredor do parque 
do Chanto e a illa que se atopa 
á altura da rúa Ameneirizas.
Esta actividade formou parte 
das actividades que se organi-
zan no marco da campaña Mó-
llate polos Ríos que organiza 
o Proxecto Ríos de ADEGA, na 

que adoita participar a asocia-
ción Crearte e noutras ocasións 
tamén a Plataforma Sarriana 
polo Río. 
Desde a Asociación pensan en 
levar a cabo máis destas inicia-
tivas, facendo dúas ou tres ao 
ano, así como ampliar os luga-
res onde levar a cabo estas lim-
pezas. Así, xa pensan en levar 
a cabo outra, neste caso pola 
zona de Manán.
Grazas a este tipo de iniciati-
vas, a veciñanza de Sarria pode 
desfrutar dun espazo máis lim-
po e coidado preto do río Sarria 
que pasa pola vila, así como ta-
mén é bo para o turismo.

Crearte promoveu unha 
limpeza no río Sarria

A Sociedade Micolóxica Lucus, a 
Asociación A Muiñeira de Sarria e 
o Concello de Sarria organizaron a 
presentación da segunda edición 
da Guía Micolóxica básica da pro-
vincia de Lugo. 
A Casa da Cultura de Sarria aco-
lleu o acto, que os organizadores 
valoraron como “moi positi vo”, xa 
que houbo “máis de 30 persoas in-
teresadas nesta guía” e incluso “se 
achegaron a que llela fi rmáramos”. 
Durante a presentación, esti veron 
presentes Julián Alonso e José Cas-

tro, presidente e directi vo da So-
ciedade Micolóxica Lucus. 
A guía naceu no contexto dun 

proxecto da Universidade de San-
ti ago de Compostela e a Deputa-
ción de Lugo e está editada por 
Julián Alonso, José Castro, María 
Cristi na García-Echave e Antonio 
Rigueiro. Esta é unha guía que 
básica que serve para alguén que 
se quere iniciar no mundo da mi-
coloxía, pero é á vez rigorosa e re-
lacionada cos aspectos básicos do 
mundo da micoloxía e dos fungos. 
Así, integra as especies máis re-
presentati vas dos hábitats da pro-
vincia e permite ser manexable, é 
como unha guía de campo. 
Ao editarse no marco da Univer-
sidade e da Deputación de Lugo, 
entregábase nos actos organizados 
por estas enti dades, pero non es-
taba permiti da a súa distribución 
e venda, polo que desde a Socie-
dade Micolóxica Lucus decidiron 
sacar unha segunda edición cuxa 
propiedade é da propia enti dade, 
o que permite ser distribuída e 
vendida para que poida dispoñer 
dela calquera persoa interesada da 
sociedade.

O alumnado do IES Xograr Afon-
so Gómez de Sarria celebrou a 
primeira semana da música a 
través do Departamento de Mú-
sica, durante este mércores, xo-
ves e venres na biblioteca.
“O noso alumnado atesoura un 
enorme talento que queremos 
aproveitar e poñer en valor, polo 
que poñemos en marcha a 1ª Se-
mana da Música que permiti rá a 
alumnado e docentes gozar da 
arte por excelencia do corazón”, 
explican desde o centro educati -
vo.
Desta maneira, o mércores, 27 
de novembro, interpretaron Soli-
tude, de Duke Ellington; Subway, 
de Karen Street; Groovy kind of 
love, de Toni Wine/carole Sager; 
La vereda de la puerta de atrás, 
de Extremoduro; e Sonati ne, de 
J.H. Descamps.
Pola súa parte, o xoves, 28 de 
novembro, o alumnado interpre-
tou Mamma mia!, de ABBA, cun-
ha adaptación para o grupo de 
frautas; e tocarán Diverti mento 
II K.V.A. 229; de Mozart.
Finalmente, o venres 29 de no-
vembro, interpretaron Nuvole 
Bianchi, de Ludovico Eunadi; 

Sonati na, de Muzio Clementi ; e 
London Trio nº1, de Joseph Ha-
ydn.

INVESTIGADORES SEN VANDA-
LISMO. O centro educati vo foi un 
dos dez centros galegos seleccio-
nados este curso para parti cipar 
no programa ‘Investi gadores Sen 
vandalismo’ da Fundación Ba-
rrié. Así, un grupo de alumnos 
e alumnas de 1º ESO realizou 
a segunda das seis sesións que 
compoñen este programa, que 
se realiza con expertos. Por isto, 
membros do Centro de Interven-
ción Educati va en Medio Abierto 
(CIEMA) de Lugo e Javier Da Sil-
va, da Asociación para a Preven-
ción e a Educación Social (APES) 
de Ourense, esti veron no IES.
Na sesión, o alumnado descu-
briu aspectos moi interesantes 
sobre as dimensións do vanda-
lismo e as implicacións legais 
que conlevan para os novos os 
actos incívicos.
Con todo, ao longo deste curso o 
alumnado terá a posibilidade de 
deseñar unha acción social para 
loitar contra o vandalismo urba-
no na súa vila.

O IES Xograr Afonso 
Gómez celebrou a I 
Semana da Música A Banda de Música da Comarca de 

Sarria organizou un concerto para 
celebrar o primeiro ano da súa exis-
tencia o vindeiro 16 de novembro 
na Igrexa da Nosa Señora do Rosario 
baixo o tí tulo de ‘Aniversario’, no cal 
se fi xo un breve percorrido musical 
do que foi esta primeira tempada.
Son pezas que formaron parte do 
núcleo central do repertorio da ban-
da e dos disti ntos eventos, como fo-
ron o I Festi val de Bandas Comarca 
de Sarria, a parti cipación no ciclo de 
concertos Música no Camiño en San-
ti ago de Compostela ou a Noite Mei-
ga. Ademais, incluíuse unha nova 
proposta, así como un paso dobre 
para solistas co talento de dous dos 
compoñentes máis novos. Con todo, 
desde a Banda da Comarca de Sarria 
aproveitaron para facer unha ho-
menaxe a toda a xente de Valencia, 
que está a pasar un momento espe-
cialmente duro pola devastación da 
DINA.

O TRABALLO NO ANO. “Foron doce 
meses de intenso traballo, pero ta-
mén de profunda sati sfacción por 
poder levar a cabo aquela utopía 
coa que arrancamos: contribuír sig-
nifi cati vamente á riqueza musical da 
comarca, destacando e revitalizando 
o talento local e promovendo a sua 
visibilidade alén dos sete concellos”, 
sosteñen desde a Banda.
Así, din que “queda moito por facer, 
pero xa podemos dicir que neste 

primeiro ano fomos quen de arte-
llar quince concertos e proxectos 
que ti ñamos moitas ganas de facer 
realidade”. Este concerto supón o 
comezo da segunda tempada da 
agrupación. “Unha tempada que xa 
estamos a preparar e que suporá 
un dobre reto: asentar os proxectos 
iniciados e darlles conti nuidade, e 
sacar adiante os que quedaron no 
ti nteiro. A idea é moi simple: tocar 
máis e mellor”.

A Banda de Música Comarca de 
Sarria celebrou o seu ‘Aniversario’

A Guía Micolóxica básica da provincia 
de Lugo foi presentada en Sarria

A Banda de Música de Sarria 
protagonizou o Concerto de 
Santa Cecilia, do 23 de novem-
bro, na Igrexa do Rosario en Sa-
rria a partir das 20.00 horas. 
Ademais da Banda de Música 
de Sarria, tamén actuou a Co-
ral Polifónica do Concello de 
Sarria, amenizando a xornada 
para todas as persoas partici-
pantes.

Desde a Banda deron as grazas 
ao Concello de Sarria, á Igrexa 
do Rosario e ao párroco, así 
como a Vero, Carmen, Maia, 
Azul e Fernando “por colabo-
rar con nós e volver dar vida 
a través do teatro a Chaplin”. 
Agradeceron tamén a Coral Po-
lifónica Concello de Sarria pola 
súa gran actuación e a todo o 
público que lles acompañou.

A Banda de Música 
de Sarria organizou o 
concerto de Santa CeciliaA vila de Sarria conmemorou o 

Día Internacional da Eliminación 
da Violencia contra as Mulleres 
con diferentes acti vidades,  des-
tacando a lectura do manifesto o 
propio 25N a cargo da concellei-
ra de Igualdade, Isabel Vergara. 
Baixo o lema ‘Voa alto, voa libre’, 
desde o Goberno local sarriao 
mostran como símbolo o papel 
das mulleres “que queremos na 
sociedade actual”, e que presi-
dirá os actos de conmemoración 
do 25N. “Reafi rmamos o noso 
compromiso coa loita contra to-
das as formas de violencia ma-
chista, chamando á implicación 
de toda a sociedade para acadar 
unha igualdade real. En Sarria, 
as mulleres voan libres, voan 
alto! Sigamos traballando xuntas 
e xuntos para que este voo sexa 
cada vez máis alto e máis fi rme! 
Por unha Sarria libre de violen-
cia, por un futuro en igualdade! 
Porque a igualdade comeza en 
min e en cada un de nós, en cada 

unha das persoas aquí presentes, 
diariamente, a través de disti ntas 
acti tudes ou accións exemplares 
na nosa contorna máis próxima”, 
clamou a concelleira.
Ademais, organizáronse acti vi-
dades desti nadas ao alumnado, 
como o ‘Obradoiro de Arte co-
laborati va’ coa colaboración do 
club de lectura e desti nado a 
todo o público en xeral. Ademais, 
imparti use unha charla informa-
ti va sobre agresións sexuais e 
violencia sexual a cargo de María 

Angélica Mercado Torres, mestra 
especializada en xénero e igual-
dade, e dirixida ao alumnado dos 
IES do Concello de Sarria.
Esta abordou a prevención das 
agresións sexuais e a violencia 
sexual entre a mocidade, e re-
fl exionouse sobre o bo trato nas 
primeiras relacións, a identi fi ca-
ción das ti poloxías de violencias 
sexuais, como evitar ditas agre-
sións, incidindo na importancia 
dunha educación afecti vo-sexual 
alternati va á pornografí a.

O Concello de Sarria sumouse 
ás reivindicacións polo 25N

COMARCA

Lugo vai ser o escenario da  etapa 
máis montañosa de O Gran Camiño 
2025. Así o confirmaron esta mañá 
Ezequiel Mosquera, director da ca-
rreira, e Efrén Castro, vicepresidente 
da Deputación de Lugo, durante o 
acto de formalización do apoio da 
Vicepresidencia da Deputación de 
Lugo á proba ciclista, que este ano 
contará con cinco etapas – unha por 
provincia e outra en Portugal-.
O vicepresidente da Deputación de 
Lugo, Efrén Castro, presentou a eta-
pa raíña, que se desenvolverá entre 
A Pobra do Brollón e Pedrafita do Ce-
breiro. “Levabamos tempo falando 
destas opción porque temos unha 
alta montaña dura e preciosa para 
o espectáculo. Polas datas sempre 
tiñamos dúbidas, pola posibilidade 
de que a neve puidese condicionar 
o desenvolvemento da etapa. Des-
ta volta, a organización optou por 
intentalo, dispoñendo de antemán 
alternativas para reaccionar no caso 
de que a meteoroloxía non sexa fa-

vorable”. O clima é difícil de prever, 
pero a organización ten previsto de 
antemán alternativas para reaccio-
nar no caso de que a meteoroloxía 
non sexa favorable”.
O director da carreira  Ezequiel Mos-
quera apuntou que “vai ser unha 
etapa grata de ver e con puntos 
icónicos de Galicia que temos que 
ensinar porque este proxecto supón 
promoción do territorio” lembrou 
Mosquera.
Unha contrarreloxo individual en Sa-

rria na primeira edición, unha etapa 
entre Lugo e Sarria (con paso polos 
concellos de Guntín, Portomarín, 
Taboada, Chantada, O Saviñao, Pan-
tón, Monforte de Lemos, A Pobra do 
Brollón, Bóveda, o Incio e Samos), na 
segunda, e un itinerario pola Ribeira 
Sacra Lucense (Taboada, Monterro-
so, Palas de Rei, Guntín, Portomarín, 
Paradela, O Saviñao e Chantada), na 
terceira edición completará  o mapa 
lucense do Gran Camiño. 

O Gran Camiño 2025 
regresará á provincia de Lugo

O Bloque Nacionalista Galego pre-
sentará unha moción no pleno do 
Parlamento galego para solicitar a 
ampliación da moratoria das plan-
tacións de eucalipto, actualmente 
vixente ata 2025, propoñendo que 
esta se estenda ata o 2030.
Esta decisión foi anunciada pola de-
putada Montserrat Valcárcel tras 
reunirse con representantes do Sin-
dicato Labrego Galego, a Federación 
Rural Galega (FRUGA) e a Asociación 
para a Defensa Ecolóxica de Gali-
za (ADEGA). A deputada considera 
que esta ampliación é unha medida 
esencial para frear o impacto am-
biental e social do monocultivo de 
eucalipto, que na actualidade ocupa 
máis de 413.000 hectáreas, superan-
do amplamente o límite de 245.000 
hectáreas establecido polo Plan Fo-
restal Galego de 1992. Segundo Val-
cárcel, esta acción debe ser a “gran 
panca de cambio” cara a unha nova 
política forestal que promova un 
uso multifuncional do monte galego 
e fomente unha industria forestal 
sostible, diversificada e respectuosa 
coa biodiversidade e os recursos na-
turais.

Montserrat Valcárcel advertiu das 
consecuencias ambientais derivadas 
da expansión descontrolada do eu-
calipto, como a degradación do solo, 
o incremento do risco de incendios 
forestais e a perda de biodiversida-
de. “A presenza desta especie en Ga-
liza representa máis do 54 % do total 
estatal e case o 28 % do conxunto 
europeo, superando incluso a ex-
tensión de países tradicionalmente 
produtores como Chile, Uruguai ou 
Nova Zelandia”, explicou.
A moción do BNG tamén incluirá a 
implantación de medidas comple-
mentarias, como a redución progre-
siva das plantacións ilegais en zonas 
de especial protección e a reconver-
sión de terreos forestais para usos 
máis sostibles e produtivos.
Valcárcel subliñou a importancia de 
actuar con celeridade para evitar 
un novo “efecto chamada”, como o 
rexistrado en 2021, cando se multi-
plicaron as plantacións ilegais ante o 
anuncio da moratoria. Reivindicou “a 
necesidade de que a Xunta de Galicia 
lidere este cambio forestal, contan-
do co apoio das asociacións de pro-
dutores, a industria e a sociedade”.

O BNG pide ampliar 
a moratoria das 
plantacións de eucalipto

O presidente da Deputación e do 
Consorcio Provincial de Lugo para 
a Prestación do Servizo contra In-
cendios e Salvamento, José Tomé 
Roca, presidiu o Pleno desta enti-
dade no que se aprobou un Orza-
mento de preto de 7,6 millóns de 
euros para o ano 2025, que se in-
crementa así un máis dun 30% con 
respecto ao 2024. A Deputación 

achega o 50 % deste presuposto.
Estes orzamentos garanten o funcio-
namento dos seis parques do Con-
sorcio, Monforte, Chantada, Sarria, 
Barreiros, Vilalba e Viveiro, que con-
tan con 20 efectivos cada un.
Dos 7.599.948,12 euros que con-
templa o orzamento do 2025, un 
total de 4,8 millóns están destinados 
a facer fronte aos salarios dos traba-

lladores e traballadoras, máis 1,1 mi-
llón a gastos correntes, preto de 1,6 
millóns ao fondo de continxencia e 
outros imprevistos, e 9.000 euros a 
investimentos.
Polo que respecta aos ingresos, pro-
veñen das achegas da Deputación e 
da Xunta de Galicia a partes iguais e 
de Unespa (Asociación Empresarial 
del Seguro).

A Deputación aproba o orzamento 
do Consorcio de Bombeiros

O Partido Socialista na provin-
cia de Lugo sae reforzado do 41 
Congreso Federal do PSOE cele-
brado en Sevilla coa elección do 
secretario Xeral dos socialistas de 
Lugo, presidente da Deputación 
de Lugo e alcalde de Monforte, 
José Tomé Roca, e da deputada 
no Congreso dos Deputados por 
Lugo, Patricia Otero, para formar 
parte do Comité Federal e do se-
nador por Lugo, César Mogo Zaro, 
na Executiva Federal do PSOE 
como secretario do PSOE Exte-
rior. José Tomé expresou a súa 
satisfacción porque os lucenses 
entren a formar parte da primei-
ra liña da dirección do partido, a 
onde trasladarán “as necesidades 
e propostas para seguir avanzan-
do no desenvolvemento das po-
tencialidades da nosa provincia, 
achegar e mellorar os servizos 
públicos aos veciños e veciñas, 
crear emprego, impulsar o rural e 
fixar poboación”.
O presidente da Deputación fixo 

unha valoración moi positiva do 
proceso congresual no que Pedro 
Sánchez renovou a Secretaría Xe-
ral, unha cita na que “o partido 
demostrou fortaleza e unidade 
en torno ao proxecto liderado 
polo Presidente do Goberno”. 
“Para nós é unha moi boa noticia 
que deste Congreso se consegui-
ra o compromiso de afrontar o fi-
nanciamento local, que para nós 
é moi importante”, afirmou. Así 
mesmo, nese sentido, puxo de 

manifesto a moi activa participa-
ción que está tendo a delegación 
lucense neste proceso congre-
sual.
Pola súa parte, o presidente do 
Goberno e secretario xeral do 
PSOE, Pedro Sánchez, durante 
este encontro, anunciou que o 
Executivo creará unha gran em-
presa pública de vivenda para a 
construción e xestión destas vi-
vendas desde a Administración 
Xeral do Estado.

José Tomé e Patricia Otero 
formarán parte do Comité Federal

O Clúster da Lousa de Galicia ce-
lebrou a súa primeira edición do 
Premio Pioneiros da Lousa, un re-
coñecemento que, segundo o seu 
presidente, Víctor Cobo, busca 
“preservar na memoria das xera-
cións actuais e futuras o esforzo 
de todas aquelas persoas que ini-
ciaron a súa actividade con medios 
rudimentarios, logrando converter 
este sector nun dos motores eco-
nómicos de Galicia”.
O acto tivo lugar nas instalacións 
do Complexo Hostaleiro Paladium 
de Vilamartín de Valdeorras, con-
tando con máis de 180 asistentes. 
Nesta ocasión inaugural, o galar-
dón foi concedido a once concellos 
con maior tradición louseira, en 
recoñecemento á súa contribución 
esencial para o desenvolvemento 
do sector. Segundo afirmou Cobo, 
estes municipios fixeron “unha 
aposta firme” polo sector e, sen 
o seu apoio e diálogo, sería “moi 
complicado levar a cabo a activi-
dade”.
Os galardoados foron os conce-
llos de Ortigueira, A Fonsagrada, 
Mondoñedo, A Pastoriza, Louren-
zá, Samos, Pol, Quiroga, Folgoso 
do Courel, Vilamartín e Carballe-
da de Valdeorras. Cada un recibiu 
unha figura dun labrego en lousa, 

deseñada polo escultor Alejandro 
Álvarez e entregada por represen-
tantes de distintos ámbitos, como 
a cultura, a educación, o deporte, a 
empresa e a viticultura local.
Previamente á entrega dos galar-
dóns, 91 empresarios e 19 coloca-
dores recibiron un diploma que os 
acredita como auténticos “Pionei-
ros da Lousa”. Foi un momento car-
gado de emoción, que reuniu máis 
de 100 participantes, incluíndo os 
propios homenaxeados e os seus 
familiares.
Durante o acto, a alcaldesa de 
Carballeda de Valdeorras, María 
Carmen González, quen tomou 
a palabra en representación dos 
concellos premiados, subliñou a 
importancia de “motivar ás novas 
xeracións para que aposten polo 
sector da lousa, garantindo así a 
súa continuidade e fortalecemen-
to no futuro”.
Tamén interviron o subdelegado 
do Goberno en Ourense, Eladio 
Santos, e o director xeral de Plani-
ficación Enerxética e Minas, Pablo 
Fernández Vila, ambos coincidiron 
en destacar a enorme calidade 
da lousa galega, cualificada como 
“única no mundo”, e amosaron 
confianza no futuro dun sector 
fundamental para Galicia.

O Clúster da Lousa 
premia a nove concellos 
como pioneiros

Celebrouse a entrega dos VIII Pre-
mios á Excelencia Hixiénico-Sanitaria 
das Explotacións Leiteiras de Leite 
Cru de Vaca (Exceleite 2024).
Neste evento, a conselleira do Me-
dio Rural, María José Gómez, puxo 
en valor estes galardóns, cos que se 
recoñece o compromiso dos pro-
dutores coa calidade do xeito máis 
sustentable, así como o seu rigoroso 
respecto polo benestar animal, sem-
pre procurando a excelencia na súa 
actividade. Trátase tamén -incidiu a 

conselleira- de recompensar toda a 
entrega e sacrificio destes profesio-
nais. A titular de Medio Rural reite-
rou o apoio da Xunta a este sector 
estratéxico do rural galego, que se 
plasma mediante a planificación, a 
promoción, a protección, a forma-
ción, o fomento da remuda xeracio-
nal ou a mobilización de terras, entre 
outras actuacións.
No caso da comarca de Sarria, foron 
recoñecidas a gandería intensiva 
de mediano tamaño de Teresa Fer-

nández López, de Sarria; a gande-
ría intensiva de gran tamaño Casa 
Martiño, S.C. de Sarria; e a gandería 
semintensiva de gran tamaño Quei-
roga, S.C. no Páramo.
En materia de promoción, a conse-
lleira puxo en valor os oito millóns 
de euros que o seu departamento 
destinará o vindeiro ano para divul-
gar a excelencia dos produtos agro-
alimentarios da nosa comunidade, 
entre eles, de xeito destacado, o leite 
galego e os seus derivados.

Nove gandarías de Lugo, tres da 
comarca, gañan os premios Exceleite

Cando e como xorde a asociación?
A asociación xorde hai máis de 40 
anos, nos anos 80, na que un grupo 
de veciños decidiron poñer en mar-
cha esta agrupación, que eu mamei 
desde pequena, xa que a miña nai 
tamén formou parte dela. Aquela era 
outra época na que Laiosa tiña máis 
habitantes e a xuventude era un piar 
fundamental para fomentar un lugar 
de encontro e activación. Antes, a 
cousa era máis natural porque a xu-
ventude estaba toda xunta, mentres 
que agora manter a asociación re-
quire un esforzo. Antes a mocidade 
involucrábase dunha forma activa 
porque era parte do seu ocio, agora 
os que estamos á fronte de calquera 

asociación facemos voluntariado e é 
un compromiso para non deixarllo 
esmorecer, é unha obriga. Ademais, 
cada un estamos nun sitio e os traba-
llos de agora son diferentes. 
A evolución foi cara a peor?
Si, en certo modo, porque para or-

ganizar un magosto, que parece algo 
sinxelo, temos que utilizar as nosas 
vacacións. Hai que buscar tempo li-
bre para dedicarlle á parte de comu-
nidade e é sacrificado porque a nivel 
institucional tampouco se fomenta a 
dignidade das aldeas nin se nos facili-
ta nada, polo que temos que ser nós 
quen tire do carro. Por outra banda, 
a parte máis difícil é combater a re-
signación que xa está instaurada no 
sentir da xente de que eles non o 
merecen. Dinnos que “como somos 
poucos, para que facelo”. A parte 
cultural está no desleixo, non se con-
sidera un servizo que hai que poten-
ciar, e para nos é o eixo fundamental 
da vida. Agora, hai comodidades no 

rural, pero perdeuse o sentido de 
estar aquí. Somos combatentes coa 
idea de romantizar as aldeas, hai 
cousas que son inigualables aquí, 
pero tamén sabemos como é vivir 
aquí e o que padecemos, sen servi-
zos, sen programación cultural, esta-

mos illados... Ademais, perdeuse o 
costume de facer festas despois dos 
traballos, co que se perdeu a afecti-
vidade, a confianza... Hai residencias 
para maiores, pero o que se respira 
non é un ambiente vital, non hai esa 
enerxía. Entón, cando organizamos 
algo, é unha actividade senlleiras e 
orixinal, é un revulsivo para moitas 
semanas.
Que actividades organizan?
Facemos dúas xuntanzas anuais, a 
do magosto, que sempre o converte-
mos nunha proposta cultural e parti-
cipativa con actuacións dos propios 
veciños para afianzar as relacións; e 
no verán sempre facemos a cea de 
socios, na que participa moita xente 
que vén de vacacións de distintos 
lugares, e moitas veces está acom-
pañada de actividade lúdica ou ocio. 
Ademais, ao longo do ano, depen-
dendo de como sexan as nosas vi-
das, organizamos outras actividades, 
como cursos, excursións, xornadas 
sobre etnografía, memoria... Parece 
que facemos actividades puntuais, 
pero somos moi da parte perfomati-
va, facemos o que nos gusta, somos 
flexibles e imos vendo o que nos 
apetece facer. Pretendemos ir fluín-
do e iso é ser corresponsables co que 
facemos. Ás veces programamos 
algo e dependendo da participación 
da xente, cambiamos. É traballar coa 
xente sen impoñer.
Cantos socios teñen?
Actualmente, a asociación conta con 
máis de 100 persoas de Laiosa, das 
parroquias veciñas, de fóra... Hai 
xente que veu a algunha actividade 

e quedou tan sorprendida que se 
uniu porque vén e respira isto e pa-
récelle impresionante. Non facemos 
unha cultura de consumo, o máis im-
portante é o vínculo e intentar crear 
patrimonio vivo. 
Cales son os valores da asociación?
Dignificar a nosa vida, que somos 
importantes; facernos valer porque 
parece que o temos que berrar, que 
non se dá por feito. Non somos un 
núcleo histórico arquitectónico, ar-
tístico... pero temos un patrimonio 
social, vivo, necesitamos respirar cul-
tura, esa parte comunitaria que cura 
parte das enfermidades mentais que 
se sofren no rural. Non estamos no 
mapa de Galicia como unha zona 
das zonas punteiras e destacadas e 
estamos abandonados polas insti-
tucións. Este sentir que temos é o 
mesmo en todas as asociacións do 
rural que intentan traballar pola xen-
te. Non se nos pon en valor á xente 
que traballamos polo ben común 
das aldeas. 
Teñen colaboración doutras enti-
dades?
Puntualmente pedimos cousiñas ao 
Concello do Incio ou a Deputación 
de Lugo para para pagar unha xor-
nada ou unha actuación, porque 
non temos presuposto e facemos 
enxeñería inventiva para conseguir 
recursos. Pero a carencia é que non 
hai un acompañamento directo; as 

propias institucións non cren neste 
tipo de vida, van facendo algunha 
cousa, pero non hai unha vontade 
política por que esta parte asocia-
tiva estea apoiada, non lles parece 
importante. Aquí non é mandar uns 
gaiteiros, é estar coa xente. Parecen 
tontadas, pero o labor das asocia-
cións do sur de Lugo é similar e é 
unha problemática fonda.
Cales son os proxectos de futuro?
Como proxecto de futuro, seguir 
como ata agora. Estamos moi com-
prometidas, imos seguir facendo 
as dúas xuntanzas anuais e outras 
actividades, e queremos combater 
esta parte negativa. Temos ideas 
moi potentes que se presentaron 
ás institucións pero non fan caso, 
só necesitamos acompañamento e 
sensibilidade política, e é urxente. 
Vai ser complicado o relevo xera-
cional, porque os máis novos xa 
estamos á fronte, pero estaremos 
aquí para dignificar a nosa vida e 
que a cultura é un eixo fundamen-
tal, como o comer. Necesitamos 
xente que escoite á veciñanza e 
que intente facer cousas, que nos 
escoite como voluntarios do rural, 
xa que somos os intermediarios 
entre a veciñanza e as institucións. 
Temos moitas e boas ideas, pero 
ás veces non conseguimos lograr 
todo o que nos propoñemos por 
falta de apoio.

“Queremos dignificar a nosa 
vida, facernos valer”
Falamos con Mari Armesto, presidenta da Sociedade Cultural e Deportiva 
da parroquia de Laiosa, que promove o asociacionismo e a cultura

 o incio

Os deputados do PP 
preguntaron en pleno 
pola Casona do Incio

Os deputados do Grupo Provincial 
Popular preguntaron sobre o que 
teñen pensado facer PSOE e BNG 
na Casona do Incio, unha propieda-
de de ti tularidade provincial que, 
como moitas outras, “atópase nun 
estado de total abandono, deterio-
rándose a pasos axigantados, en lu-
gar de recuperala e poñela en valor 
para o uso dos lucenses”.
Dende o Grupo Provincial Popular 
recordan que no pleno de xullo de 
2021 acordouse, por unanimida-

de de todos os grupos, recuperar 
este edifi cio situado no Concello 
de O Incio, e mentres no se reali-
zaban as obras de mellora apunta-
louse para garanti r a súa estabili-
dade e a seguridade de calquera 
persoa que puidera pasar preto 
do inmoble.
Dese acordo plenario xa pasaron 
máis de tres anos “e vemos como 
a actuación do goberno provincial 
por recuperar este inmoble brilla 
pola súa ausencia”.

Carme López ofreceu un concerto 
de presentación do primeiro disco 
de Carmela, o proxecto musical da 
intérprete e investi gadora da música 
de tradición oral Carme López, edita-
do co tí tulo ‘Vinde todas’ na Capela 
de Santa María de Lugo.
A intérprete do Incio estrea o disco, 
cun repertorio baseado na recollida 
de música de tradición oral galega e 
peninsular a través de procesos de 
campo directos e en arquivos pú-
blicos e privados, acompañado por 
arti stas convidadas: Begoña Riobó, 
Laura Lamontagne, a Escola de Baile 
de Canti gas e Flores e as Panderetei-
ras de Toutón.
Carmela é un proxecto musical que 
basea o seu repertorio na música de 
tradición oral galega, a través do can-
to e a percusión de man como ele-
mentos defi nitorios. Iniciando o tra-
ballo dende informantes e arquivos 
musicais, o obxecti vo do proxecto é 
trasladar aos palcos a esencia des-
tas melodías acompañadas dunha 
visión propia e actual, empregando 
non só criterios estéti cos, senón ou-
tros vinculados coa análise musical 
e de contexto da música coa que se 
traballa, un achegamento que suma 
a investi gación etnomusicolóxica coa 
interpretación e arranxo musical.
Carmela uti liza a tradición como un 
ente fl exible e moldeable que se 
adapta ao contexto musical actual a 
través de sons que viaxan dende as 
percusións ata referencias electró-
nicas. Un proxecto diferente no seu 
discurso tanto musical coma extra-
musical que posiciona a tradición 
oral e a perspecti va de xénero no 
centro.
O disco ‘Vinde todas’ refl exiona so-
bre a necesidade de visibilización das 
informantes a través da propia músi-
ca e outros conceptos que a abrazan. 
O inicio e peche do disco recollen as 

conversas e cantos en Moscoso e 
Toutón, respecti vamente, refl exo da 
importancia do discurso para com-
prender a música. Cada unha das 
cancións do disco leva como tí tulo 
principal o nome da ou das mulleres 
a través das que se coñeceu a melo-
día arranxada.
Entre as colaboracións do disco des-
tacan a das Pandereteiras de Toutón 
(informantes en acti vo) e as Titi ri-
teiras da ACF Tarambainas (mostra 
dainterxeneracionalidade da música 
de tradición oral galega). Tamén se 
mestura o arranxo e interpetación 
musical coa investi gación e análise 
etnomusicolóxica, escollendo ti m-
bres e harmonías a través da com-
prensión dos usos e funcións pri-
mixéneas das melodías.

CARME LÓPEZ. A arti sta do Incio co-
mezou a súa traxectoria musical na 
Escola Municipal de Sarria, tocando a 
gaita e logo pasou a formar parte da 

Asociación Cultural Peleriños, onde 
aprendeu a cantar e tocar a pandei-
reta. Despois, decidiu facer o grao 
profesional de conservatorio en Vi-
lalba, compaxinando os estudos de 
4º da ESO e logo en Bacharelato. 
Despois, seguiu mentres estudaba 
Educación Primaria en Santi ago e en 
Lugo. Finalmente, rematou en Vilal-
ba o grao profesional e fi xo o grao 
de acceso superior, que equivale a 
grao universitario, coa especialidade 
en instrumentos de tradición po-
pular de Galicia en Vigo, á vez que 
remataba a carreira de Primaria en 
Santi ago. Unha vez rematado o grao, 
fi xo un Máster en Investi gación Mu-
sical e logo seguiu cun doutorado en 
Artes e Humanidades, elaborando 
unha tese sobre a Música Tradicio-
nal Galega, enfocada no repertorio 
vocal das mulleres do lugar de Liña-
res en Avión, Ourense. Actualmente, 
é mestra na USC e segue cos seus 
proxectos musicais e artí sti cos.

A artista Carme López presenta o 
seu primeiro disco ‘Vinde todas’

Entregados os diplomas do 
obradoiro de emprego do Incio, 
Bóveda e A Pobra do Brollón
A xefa territorial na provincia de 
Lugo da Consellería de Empre-
go, Carmen José López, acom-
pañou aos alcaldes do Incio, 
Bóveda e A Pobra do Brollón na 
clausura do obradoiro de em-
prego no que participaron 20 
alumnos que veñen de rematar 
a súa formación.
Cada un dos e das participantes 
recibiu o seu diploma de profe-
sionalidade por levar a cabo tra-

ballos durante doce meses, nos 
que a Xunta de Galicia investiu 
532.546,20 euros.
O alumnado do obradoiro, cuxo 
promotor desta edición foi o 
Concello do Incio, recibiu ensi-
nanzas en silvicultura e traba-
llos de xardinería. 
En concreto, ocupáronse da 
instalacións e mantemento dos 
xardíns e zonas verdes dos tres 
concellos.

A Casa do Concello do Páramo 
acolleu a presentación da guía 
turística ‘O Xeodestino Comarca 
de Lugo e Terras da Ulloa’.
A guía foi creada co obxectivo 
de promocionar os atractivos 
turísticos da rexión, incluíndo 
as súas paisaxes, patrimonio 
cultural, gastronomía e outras 
propostas de interese para visi-
tantes.
Esta nova ferramenta pretende 
fortalecer o turismo na comar-
ca, destacando os puntos máis 
relevantes de Lugo e as terras 
de Ulloa.

Presentouse a 
guía turística da 
Comarca de Lugo

o páramo

O Concello do Páramo adhírese 
ao programa Xantar na Casa, un 
recurso de comida a domicilio 
que garante unha alimentación 
saudable e equilibrada adaptada 
ás necesidades de maiores que 
viven sos, persoas dependentes 
ou en risco de exclusión social.
No marco da colaboración entre 
a Xunta de Galicia e Concello do 
Páramo, serán os servizos sociais 
municipais os que se encargarán 
de seleccionar aos beneficiarios 
do programa que recibirán no 
seus fogares o menú para os sete 
días das semana, festivos incluí-
dos.
Pola súa banda, a Xunta finan-
ciará o 50 % do custo da comida, 
mentres que a outra metade co-
rrerá a cargo do concello e dos 
usuarios a partes iguais.
A comida repártese nos domici-

lios nunha única entrega, polo 
que os destinatarias só teñen 
que quentala antes de consumi-
la. Ademais, o programa facilita 
neveira e microondas no caso de 
que os fogares dos beneficiarios 
non dispoñan deles.
Na actualidade, o Xantar na Casa 
chega a 2.500 persoas e a 200 

concellos de toda Galicia, repar-
tíndose máis de 17.000 menús 
semanais.
Ademais, a Xunta tamén lle  
concedeu ao Goberno local do 
Páramo 23.800 euros con cargo 
ao Fondo de Compensación Am-
biental (FCA) deste ano para in-
vestir nun vehículo.

O Concello adhírese ao programa 
da Xunta ‘Xantar na casa’

O Concello do Páramo está a 
organizar o seu I Mercadiño de 
Nadal, que terá lugar o vindeiro 
21 de decembro. As persoas in-
teresadas en reservar un posto 
para vender e así participar des-
ta iniciativa poderán anotarse 
ata o vindeiro 15 de decembro. 
Poden presentarse para parti-
cipar nos postos iniciativas de 
artesanía, alimentación, an-
tigüidades… Pola súa parte, a 

veciñanza que queira desfrutar 
desta actividade poderá ir en 
horario de 11.00 a 18.00 ho-

ras, cando se poderá desfrutar 
tamén de actividades para as 
familias.

O Páramo está a organizar o seu 
I Mercadiño de Nadal

A ITV agrícola chegará 
ao municipio en xaneiro

paradela

Unha unidade móvil de supervi-
sión e control da Inspección Téc-
nica de Vehículos desprazarase 
ao municipio de Paradela do 21 
ao 28 de xaneiro co fi n de que a 
veciñanza poida realizar a inspec-
ción dos seus vehículos agrícolas.
Desta maneira, estará instalada 
no mercado gandeiro en horario 
de 09.00 a 13.30 horas e de 15.15 
a 18.00 horas, agás os días 24 e 

28, que só estará en horario de 
mañá.
Ademais de realizar a inspección 
de vehículos agrícolas, tamén se 
realizará a inspección de obras 
e servizos que a súa velocidade 
máxima por construcción non su-
pere os 40 km/h, a súa tara non 
supere (peso en baleiro) os 8.000 
kg, nin exceda de 2.500 mm na 
súa anchura.

O Concello de Paradela pon en 
marcha a recollida de plásticos 
de silo e de invernadoiros para 
que os gandeiros poidan desfa-
cerse dos seus plásticos sobran-
tes ou xa usados nas súas explo-
tacións.
Así, só se recollerán plásticos de 
silo ou invernadoiro e os plás-
ticos deberán estar atados en 
fardos. Ademais, non poderán 

levar restos de terra, herba ou 
calquera outra cousa, nin tam-
pouco se poderán depositar ro-
das nin garrafas de plástico, só 
plásticos de silo.
O lugar onde os gandeiros de-
positarán os plásticos será na 
explanada do mercado gandeiro 
de Paradela os días 18 e 19 de 
decembro en horario de 9.00 a 
14.00 horas.

Ponse en marcha unha 
recollida de plásti cos de 
silo e de invernadoiros

samos

A deputada autonómica do BNG, 
Montse Valcárcel, acompañada 
polo tamén deputado autonómico, 
Nino Fernández, e a alcaldesa de 
Samos, Chus López, visitaron unha 
explotación de cabrún e ovino en 
Samos.
Desde o BNG informan de que as 
axudas da PAC están fi nanciadas 
a través do Fondo Europeo Agrí-
cola de Garantí a Agraria (Feaga) e 
o Fondo Agrícola de Desenvolve-
mento Rural (Feader) e, logo da 
resolución de axudas presentadas, 
as comunidades autónomas poder 
realizar o pagamento anti cipado 
entre o 16 de outubro e o 30 de 
novembro. E, segundo a norma-
ti va UE, este adianto da PAC pode 
chegar ao 70 % do total das axudas. 
Porén, a Xunta de Galicia anunciou 
que fará un pagamento adianta-
do do 26 %, “non sendo capaz de 
chegar ao que a UE lle permite” e 
ademais só aos de gando vacún; 
“esquecendo facer adianto a sec-
tores que teñen a PAC e que tamén 

necesitan estas axudas para as 
súas explotacións, como pode ser 
o sector ovino e o cabrún”, explica 
o deputado nacionalista.
O sector ovino e cabrún, din, “debe 
ser incluído nestes adiantos, pois 
para o noso país estes sectores son 
importantes para manter os mon-
tes limpos e para evitar incendios”, 
conti núa explicando Nino. “Teñen 
tamén unha grande importancia 
para que non medre máis o aban-
dono de terras agrarias, polo que 
a administración debería ser a pri-

meira interesada en que estes sec-
tores teñan apoio e poidan levar 
adiante a súas acti vidades”. Con 
todo, conclúen que “amosamos o 
noso rexeitamento a esta acti tude 
da Xunta de Galicia de abandono 
das explotacións ás que non se lles 
abone en prazo as súas axudas. 
Unha acti tude que impide que poi-
dan acceder aos seus cartos, a dife-
renza doutras comunidades, que si 
poñen á súa disposición o diñeiro 
das axudas que a UE lles permite”, 
concluíu Fernández.

O BNG pide que se adianten os 
pagos da PAC ás explotacións

O municipio xa conta 
con diversos puntos QR

O Concello de Samos vén de poñer 
en marcha unha iniciati va innova-
dora para explorar o municipio a 
través da tecnoloxía, coa que os vi-
sitantes poden mergullarse na his-
toria e cultura de Samos mediante 
códigos QR situados en puntos de 
interese, unha campaña fi nanciada 
pola Axencia de Turismo de Galicia.
Así, os turistas poderán atopar 
códigos QR en lugares emblemá-
ti cos, lugares históricos, prazas e 
outros puntos de interese cultural 
e etnográfi co e co escaneo destes 

coa cámara de fotos do móbil, ac-
cederán a unha páxina web con 
información detallada sobre o si-
ti o, como a historia do lugar, datos 
diverti dos, horarios de apertura e 
fotos anti gas.
Con esta iniciati va, ofrécese unha 
forma interacti va e moderna de 
explorar a vila, permiti ndo aos vi-
sitantes personalizar o seu perco-
rrido segundo os seus intereses. 
Ademais, redúcese a necesidade 
de materiais impresos, contribuín-
do a un turismo máis sosti ble.

O obradoiro de decoración de 
Nadal promovido polo Conce-
llo de Samos para o vindeiro 1 
de decembro completou o seu 
aforo pola cantidade de persoas 
que se apuntaron, polo que or-
ganizarán outro tamén o vindei-
ro 7 de decembro.

A antiga biblioteca do municipio 
acollerá esta iniciativa de Nadal 
en horario de 17.00 a 19.30 ho-
ras, no que as persoas partici-
pantes, que deberán apuntarse 
no número 677 399 911, pode-
rán desfrutar dunha tarde pre-
parando guirnaldas, coroas para 

decorar os exteriores das casas 
e outros elementos decorativos. 
As profesionais de floristería 
JeseAndMiciHome de Sarria se-
rán as encargadas de guiar este 
obradoiro que terá un custo de 
50 euros, xa que inclúe todo o 
material necesario. 

Organizan outro obradoiro 
navideño para o 7 de decembro

Estará exposta a mostra ‘Á 
violencia de xénero dille… Non!’
O Concello de Samos acollerá 
a exposición itinerante da Xun-
ta de Galicia baixo o nome de 
‘Á violencia de xénero dille… 
Non!’. A actividade é organizada 
Consellería de Política Social e 
Igualdade, a través da Dirección 
Xeral de Loita contra a violencia 
de xénero e no marco do acordo 
de Colaboración asinado entre 
o departamento e a Federación 

galega de Municipios e Provin-
cias de Galicia (FEGAMP) para 
a conformación dunha rede de 
entidades locais contra a violen-
cia de xénero.
Por isto, Samos foi un dos con-
cellos elixidos para acoller esta 
exposición dirixida á mocidade 
entre o vindeiro 3 e o 15 de 
xaneiro na antiga biblioteca do 
municipio.

Triacastela acolleu o proxecto 
e ciclo de obradoiros Ciencia á 
Feira, que achegou aos veciños e 
veciñas a ciencia e a tecnoloxía.
Durante a xornada, esti vo pre-
sente a catedráti ca da USC Azuce-

na Mora, que vén de ser recoñe-
cida co premio á mellor iniciati va 
de investi gación no marco dos 
galardóns que outorga o Plan 
Nacional de Resistencia aos An-
ti bióti cos.

Triacastela acolleu o proxecto 
de obradoiros de Ciencia á Feira

láncara

Os nenos e nenas do CEIP Eduardo 
Cela Vila de Triacastela sumáronse ás 
acti vidades polo 25N e traballaron o 
Día Internacional contra a Violencia 
de Xénero a través de dúas produ-
cións audiovisuais.
Desta maneira, na primeira com-
prenderon de forma audiovisual o 
libro ‘El chubasquero de Aurora’, 

mentres que na segunda viron o 
vídeo ‘No es normal’, cun carácter 
máis real e concienciador.
Coa visualización e posterior diálogo 
o alumnado achegouse á violencia 
de xénero e á dor das víti mas que a 
padecen, tanto fí sica coma psicolóxi-
ca, establecendo ademais solucións 
para loitar contra ela.

O alumnado do colexio 
sumouse ao 25N

O Concello de Láncara aprobou o 
orzamento para o ano 2025, que 
ascende a 3.039.659 euros, un incre-
mento de 321.000 euros con respec-
to ao presuposto deste ano.
Durante o pleno, o alcalde destacou 
a inversión que se prevé na zona de 
montaña, xa que o plan contempla 
113.184 euros para un plan de me-
llora de estradas cun convenio coa 
Deputación de Lugo. Xa o deputa-
do e concelleiro de Láncara, Rivera 
Capón, anunciara que a Deputación 
achegaría 110.000 euros para reali-
zar melloras en varias estradas mu-
nicipais e para adquirir un vehículo 
ti po SUV.
Concretamente, este investi mento 
irá desti nado ao acondicionamen-
to de camiños municipais que dan 
acceso a lugares de montaña como 

Esfarrapa, Casablanca, O Furco e A 
Cortella, na parroquia de Santi ago de 
Cedrón; e camiños de acceso a Bus-
telo, na parroquia de Vilouzán. 
Por outro banda, o pleno tamén au-
mentou un incremento da taxa da 
recollida do lixo polo aumento do 
canon de Sogama, unha suba de 10 
euros ao trimestre en xeral, pero de 

15 euros para o grandes produtores.
Finalmente, aprobouse instar de 
novo á Consellería de Infraestruturas 
e Mobilidade a mellora do servizo de 
transporte metropolitano escolar e 
aprobouse que o rexedor sexa o re-
presentante do Concello no consello 
escolar do CPI Ramón Piñeiro.

Apróbase o orzamento de 2025, 
que ascende a máis de 3 millóns

triacastela

O CPI Ramón Piñeiro do Concello 
de Láncara, pero localizado na ca-
pitalidade da Pobra de San Xiao, 
celebra os seus 50 anos de ensino 
e convivencia o vindeiro 14 de de-
cembro. Todas as persoas relacio-
nadas co centro educati vo poderán 
parti cipar deste evento, que  con-
sisti rá nun xantar de celebración 
que terá lugar no pavillón polifun-
cional da Pobra de San Xiao.
Durante este ano, o centro edu-
cati vo conmemorou con diversas 
acti vidades estes 50 anos, como 
inauguración, polo conselleiro 

de Educación, Román Rodríguez, 
dunha exposición con máis de 700 
fotografí as para facer un percorri-
do pola historia do centro. Tamén 

fi gurou unha homenaxe ao que foi 
director do centro durante dúas 
décadas, Jaime Lago, quen desde 
maio dá o seu nome á biblioteca.

O CPI Ramón Piñeiro celebra os seus 
50 anos de ensino e convivencia

DEPUTACIÓN

A Deputación aprobou no Pleno os 
Orzamentos do 2025 que, con máis 
de 130 millóns de euros, “reforzarán 
o proxecto de progreso social e eco-
nómico”. Así o manifestou a depu-
tada de Economía, Recadación, Fa-
cenda e Especial de Contas, Carmela 
López Moreno, na sesión celebrada 
no Pazo de San Marcos, e na que 
subliñou que o presuposto sube un 
12%, grazas aos fondos do Estado.
O presidente da Deputación, José 
Tomé Roca, valoraba antes da sesión 
provincial ante os medios de comu-
nicación que “hoxe é un bo día para a 
provincia de Lugo”. “Un documento 
que nos permiti rá seguir mellorando 
a provincia neses catro piares que 
sustentan a acción deste Goberno”, 
citando á mobilidade, a cooperación 
cos concellos, as políti cas sociais e o 
apoio aos sectores produti vos.
Incidiu a deputada en que o proxec-
to está “centrado en achegar os 
servizos públicos e en promover a 
acti vidade económica” e destacou 
que a Deputación de Lugo é unha 
Administración que cumpre, cunha 
execución do gasto que o ano pasa-
do superou o 87%.
López Moreno valorou os orzamen-
tos como “investi dores, sociais e cla-
ramente expansivos”, porque sobe o 
capítulo desti nado a investi mentos 
reais en practi camente un 16%, ata 
os 19,14 millóns de euros; as transfe-
rencias correntes en preto dun 14%, 
ata os 17,8 millóns; e os fondos des-
ti nados ás políti cas sociais volven su-
poñer preto dun terzo do Orzamen-
to, subindo un 8% máis ata acadar os 
41,2 millóns.
A Deputación dedica nos Orzamen-

tos do 2025 preto de 11 millóns de 
euros para os 9 centros de atención 
a maiores que hai en servizo - Tra-
bada, Pol, Ribadeo, A Fonsagrada, 
Castroverde, Pedrafi ta do Cebreiro, 
Meira, Navia de Suarna e Ribas de Sil 
- e conti nuar cos proxectos compro-
meti dos noutros 9 concellos da pro-
vincia. Co compromiso do Presiden-
te, José Tomé Roca, de abrir neste 
mandato as residencias de Becerreá, 
Guiti riz e A Pontenova.
O Servizo de Axuda no Fogar seguirá 
contando co fi nanciamento da De-
putación, que investi rá 3,4 millóns 
para a súa prestación. Ademais a ins-
ti tución provincial manterá o servizo 
de teleasistencia domiciliaria. Así 
mesmo, o Goberno provincial inclúe 
1,4 millóns a colaborar con diferen-
tes asociacións que traballan contra 
a pobreza e a exclusión social para 
reforzar a rede de apoio que estes 
colecti vos ofrecen ás persoas que 
máis o necesitan.
Polo que respecta ás políti cas de em-
prego contarán con 4 millóns para 
favorecer a contratación e mellorar 
a empregabilidade a través da for-
mación; educación, con preto de 3 

millóns, tanto para o Centro de For-
mación Audiovisual da Deputación 
–o único público desta rama na pro-
vincia-, como para o apoio da Uni-
versidade pública os recursos para 
as políti cas vinculadas coa igualda-
de; Deportes; Cultura e Artesanía e 
Deseño.

ESTRADAS. A mellora da mobilida-
de “é outro dos grandes piares dos 
Orzamentos”, explicou e por iso, de-
tallou, a Deputación desti nará ás es-
tradas máis do 21% do total dos seus 
fondos, incrementando por riba dos 
27 millóns de euros, tanto para obra 
nova, como para conservación, des-
broce e actuacións do Parque Móbil, 
en estradas provinciais e municipais. 
Un incremento que supón un 42% 
máis respecto ao 2024, cando a insti -
tución provincial desti nou a estradas 
19,4 millóns.
Carmela López explicou que no 2019 
as parti das da Deputación sumaban 
algo máis de 14 millóns, polo que en 
seis anos case se duplicaron os fon-
dos. O Goberno da Deputación sube 
o Plan Deputación de cooperación 
cos Concellos ata os 22 millóns.

O Pleno aproba uns orzamentos 
que ascenden a 130 millóns

Vén de pechar “con éxito” unha nova 
tempada do programa de viaxes gra-
tuítas Coñece a túa provincia. Preto 
de 3.650 persoas de 150 asociacións 
parti ciparon na cuarta edición des-
ta iniciati va que se desenvolveu en 
dúas quendas. Entre os meses de 
setembro e outubro, un total de 
1.648 persoas de 72 colecti vos par-
ti ciparon nesta proposta turísti ca di-
rixida a dinamizar a economía local 
e dar a coñecer o territorio xerando 

un retorno económico de máis de 
115.000 euros.
Na úti ma semana catro enti dades 
de Guiti riz, Foz, Taboada e Barreiros 
percorreron as comarcas da Ribeira 
Sacra, A Mariña e Sarria.
Unha tempada máis, o programa 
incluíu, de balde, o transporte para 
os traslados, póliza de seguros de 
viaxeiros, menú de xantar, e entra-
das e visitas a diferentes lugares de 
interese da provincia.

Pecha unha nova tempada 
do ‘Coñece a túa provincia’

FADEMGA. José Tomé Roca asinou un acordo de colaboración co presiden-
te da Federación Galega de Asociacións en Favor das Persoas con Discapaci-
dade Intelectual ou do Desenvolvemento, Eladio Fernández Pérez, a través 
do cal a insti tución provincial realiza unha achega económica de 2.500 euros 
para colaborar co servizo de orientación laboral desta enti dade.

A Escola de Taekwondo de Sa-
rria participou con 37 depor-
tistas na Copa Xunta de Galicia 
2024, que tivo lugar en Nigrán.
Estes deportistas foron os que 
se clasificaran na fase provin-
cial e, nesta ocasión, consegui-
ron un total de 20 medallas, 
destacando Mateo Fernández 
pola súa prata en competitiva. 
En amateur, Nicole Vilagines, 
Ignacio Vizcaíno, Cristian Galo, 
Aylen Pumarega, Dani Pan, Aa-
rón González, Jose Riveiro e Fi-
del del Río conseguiron facerse 
cunha medalla de ouro.
Pola súa parte, Carla López, 
Juanjo López, Raquel Vilarin, 
Iría Gasamans, Samuel Maron, 
Marta Calvan, Miguel López, 
Martín Varela e Alma de Sousa 
acadaron a medalla de bronce; 
mentres que Carla Rodríguez e 
Arancha Riveiro conseguiron a 
de bronce.
Ademais, tamén competiron 
Laura Díaz, Naiara Muñoz, Ma-

teo Pontón, Sergio Castro, Ale-
jandra Díaz, Lucas Trebolle, 
Martín López, Christopher Mar-
cano, Dani Rivas, Alba González, 
Inés Bergantiños, Carolina Ber-
gantiños, Claudia Fernández, 
Gael Goyanes, Uriel Gutiérrez, 
Alexis Encinas, Cleopatra Celei-
ro e Carolina Bergantiños.

CAMPIONATO DO MUNDO. O 
profesional do Taekwondo, Álex 
Losada, promotor e adestrador 
na Escola de Taekwondo de Sa-
rria, participou esta fin de se-
mana no Campionato do Mundo 

Hong Kong 2024. 
Concretamente, competiu na 
categoría sénior 1 masculino e 
durante o primeiro enfronta-
mento, o seu oponente foi Chi-
na. Tras a realización de poom-
saes, a nota final foi de 8.540 
para China e de 8.520 para Álex.
Con todo, o monfortino sostivo 
que estaba “moi contento coa 
oportunidad a pesar do resul-
tado”. Ademais, competiu cos 
seus compañeiros Carlos e Mar-
co, enfrontándose ao gañador 
do enfrentamiento entre Méxi-
co e Malasia.

O II Torneo de Nadal fútbol sala 
2024 celebrarase os vindeiros 
26, 27, 28 e 29 de decembro 
no pavillón José Mario González 
(O Chanto) coa colaboración do 
Concello de Sarria.
A organización da iniciati va, for-
mada por Leandro Rodríguez 
López “Leo”, Toni Saa González, 
Emilio Saa González, Roberto 
Saa González, Pedro Castro Leira 
“Monarca” e David Arias López 
“Chavea”; espera unha parti ci-
pación similar á do ano pasado, a 
primeira edición que se celebrou 
e na que parti ciparon 25 equi-
pos, aínda que por agora hai 18 
apuntados e o prazo para apun-
tarse pecha o 18 de decembro.
“Estamos moi contentos organi-
zando este evento, que o ano pa-
sado encheu o pavillón do Chan-
to, incluso durante os parti dos 
que se xogaron de madrugada, o 
que indica que á xente gustoulle. 
Queremos, ademais, agradecer 
aos establecementos que cola-
boran con nós e ao Concello de 
Sarria porque, sen a súa axuda, 
este torneo non sería posible”, 
sostén Leo, un dos organizado-
res.

OS PREMIOS. Así, haberá pre-
mios para o equipo campión, 
para o subcampión, para o 3º e 

para o 4º clasifi cado, así como 
tamén haberá premios para o 
mellor porteiro e para o mellor 
xogador. Concretamente, o cam-
pión levará 1000 puntos e un tro-
feo, o segundo levará 500 puntos 
e un trofeo, mentres que o 3º e o 
4º equipo clasifi cado levarán 120 
puntos e un trofeo. Ademais, o 
mellor porteiro e o mellor xoga-
dor levarán un trofeo.
“Sarria respira fútbol sala, dá 
gusto ver que a xente parti cipa 
nos torneos, tanto neste como 
no de San Xoán que recupera-
mos en 2016; e tamén é especial 
ver como se enche o pavillón 
durante os enfrontamentos nos 
que xoga o Club Os Meigallos 
F.S.”, argumentou Leo.

O TORNEO DE SAN XOÁN. Este 
ano, o XXXIV Torneo Fútbol Sala 
San Xoán de Sarria 2024 cele-
brouse tamén no pavillón José 
Mario González do Chanto, no 
que parti ciparon 25 equipos 
chegados de Quiroga, Monfor-
te, e tamén de Sarria. Destes 25, 
o campión foi La Vieja Taberna, 
que conseguiu o primeiro pre-
mio de 1.500 euros; os segundos 
foron Alumisar, que recibiron 
700 euros, mentres que os 3º fo-
ron Os Amigos e os 4º foron Bar 
Dickens, con 250 euros cada un.

O equipo sénior masculino da SD 
Sarriana, que compite en 3ª RFEF, 
está a facer unha “moi boa tem-
pada”, tal e como afi rman desde a 
enti dade, xa que foron liderando a 
táboa clasifi catoria durante varias 
semanas. Agora, despois de perder 
contra o CF Noia e contra o RC Vi-
lalbés, baixaron ata o 5º posto da 
clasifi cación, pero sen perder o áni-
mo de seguir loitando por manter-
se nesta categoría e incluso poder 
chegar a xogar os playoff  de ascen-
so a 2ª RFEF.
Ademais, a mediados de novem-
bro, o club presentou aos integran-
tes dos 11 equipos da canteira, a 

parti r de prebenxamín, nun acto 
no que o delegado territorial da 
Xunta en Lugo, Javier Arias, gabou 
o papel da enti dade no impulso ao 
deporte base na comarca, agluti -
nando a máis de 200 deporti stas, 

e destacou a colaboración que 
presta o Goberno galego aos clubs 
a través de axudas directas ou dos 
convenios coas Federacións, “co 
obxecti vo de facilitar a prácti ca de-
porti va en todo o territorio”.

A Sociedade Deporti va Sarriana 
conti núa loitando polo liderado

DEPORTES

Celébrase o II Torneo 
de Nadal Fútbol Sala

A Escola de Taekwondo de Sarria 
segue sumando encontros deporti vos

O Club Clásicos de Sarria orga-
niza o III Rally de Regularidad 
Vila de Sarria, un ano máis, na 
primeira fin de semana de maio 
do vindeiro ano, 2025. Este ano 
celebrouse a segunda edición 
e fixérona coincidir con outros 
dous grandes eventos: a Fei-
ra de Antigüidades e a carreira 
Pretorian Extreme.

O III Rally 
Regularidad Vila de 
Sarria será en maio

De onde vén o seu amor polo de-
porte?
Dende pequeniña meus pais sem-
pre me inculcaron o gusto polo 
deporte en xeral, gústame velo e 
sobre todo practicalo. Teño feito 
de todo: ximnasia rítmica, nata-
ción, esquí, patinaxe, balonces-
to... aínda que o que máis me cha-
mou sempre foi o fútbol.
En cantos deportes competiu e 
con que clubs?
En ximnasia rítmica estiven co 
Club Xirandela, en fútbol sala co 
Colexio da Asunción, en fútbol 
campo coa SD Sarriana e co PM; 
e en Baloncesto co CB Sarria, Estu-
diantes de Lugo, BBCA de Ferrol e 
o Club Ensino de Lugo.
Pode contarnos a súa traxecto-
ria?
Comecei a xogar ao baloncesto 
aos 6 anos no Colexio da Asun-
ción, pero alí non competía. Esta 
actividade impartíaa o CB Sarria. 
Cando tiña 8 anos entrei en pro-
gramas de seguimento da Fede-
ración Galega de Baloncesto, for-
mando o Combinado Galego  (10  
nenas de 8 anos seleccionadas 
de toda Galicia).  A partir de aí, 
na tempada seguinte, empecei a 
competir co CB Sarria na categoría 
de Premini onde estiven 5 anos, 
compaxinándoo con vinculacións 
ao Estudiantes de Lugo en cate-
goría Mini e outro ano en BBCA 
Costa ártabra en categoría infan-
til para poder competir en Liga 
Galega. En cadete dei o salto ao 
Ensino, no que estou actualmente 
vivindo a miña terceira tempada.
Cales son os momentos máis sa-
lientables que viviu?
Cando era infantil, fun convidada 
polo Ensino a participar na Mini-
copa da Raíña. Nesta competición 
só poden participar os equipos in-
fantís de clubs que compiten  en 
Liga Endesa. Daquela, non xogaba 
no Ensino, pero a competición 
permitía levar ata 3 xogadoras 

convidadas e eu fun unha delas. 
A miña participación nesa com-
petición abriume moitas portas. 
Celebrouse en Valencia, nas ins-
talacións de la Alquería del Basket 
e eu nunca estivera nun comple-
xo deportivo tan impresionante. 
Foi xenial. A nivel Galicia, gañar o 
Campionato Galego en categoría 
infantil co BBCA de Ferrol 2022, o 
Campionato Galego júnior co En-
sino, en 2023 e o subcampionato 
en 2024  foron momentos impor-
tantes. A posibilidade de vivir e 
competir en tres Campionatos de 
España de clubs tamén foron vi-
vencias incribles.
Como é a experiencia de formar 
parte dunha  Selección Galega?
Ser galega e poder representar á 
miña terra é dos momentos máis 
emotivos e emocionantes. Iso non 
só supón competir, senón que 
dá acceso a adestrar con ades-
tradores fabulosos, participar en 
torneos noutras comunidades, 
compartir concentracións coas 
mellores xogadoras de Galicia, via-
xar, coñecer xogadoras de toda Es-
paña... síntome unha privilexiada 
por ter vivido coa Federación Ga-
lega tres Campionatos de España 
de Seleccións en Huelva. Este tipo 
de experiencias enriquecéronme 
tanto a nivel deportivo como per-
soal, deixándome amizades para 
toda a vida. Porén a pandemia 
deixoume mal sabor de boca ao 
non poder participar no Campio-
nato de España Mini en San Fer-
nando, que tivo que suspenderse, 
foi unha pena...
Tamén lle gusta a modalidade de 
3X3.
Si, é unha modalidade deportiva 
que está gañando moita popula-
ridade. O 3x3 chegou para que-
darse, gústame moito. No verán, 
cando teño tempo libre, aproveito 
para xuntarme con amigas de di-
ferentes sitios de Galicia e partici-
par en torneos de verán porque é 

unha maneira de seguir facendo o 
que máis me gusta pero dun xeito 
máis lúdico. En competición oficial 
no 2023 participei con dúas nenas 
de Ferrol e unha de Vigo e fomos 
Campioas Galegas SUB-15, o que 
deu paso ao equipo ao Campio-
nato de España 3x3 en Blanes, 
representando a Galicia. Nese 
mesmo ano, co Ensino participei 
no Campionato de España 3x3 de 
Clubes sub-17 que se celebrou en 
Mallorca.
E da Selección Española, que nos 
pode contar?
Que te chame a Selección Espa-
ñola é sempre un orgullo. Son moi 
poucas as nenas as que teñen a 
oportunidade de entrar e ser unha 
delas é un privilexio. Entrei por 
primeira vez na Sub-a14 nunha 
concentración en Íscar, Vallado-
lid, na que xogamos un triangular 
con Portugal. Coa Sub-15 fun con-
vocada para participar nun cam-
pionato organizado pola JUNIOR 
NBA en Abu Dhabi. Foi incrible. 
Alí competimos contra Inglaterra, 
Alemaña, Emiratos Árabes, Qatar 
e Líbano. Gañamos o torneo, e fun 
a MVP contra Alemaña foi unha vi-
vencia moi especial. 
Cales son os valores imprescindi-
bles no baloncesto?
Penso que a humildade é un gran 
valor que, acompañado do traba-
llo, a disciplina, a constancia, o 
compromiso e o compañeirismo, 
levan ao éxito deportivo e social. 
Os valores do baloncesto son os 
valores que deben estar presentes 
tanto no deporte como da vida.
Cal foi o peor momento da súa 
carreira deportiva?
Téñoo moi claro: o 12 de xaneiro 
de 2024 xogando un partido en 
Culleredo notei un crack no xeon-
llo esquerdo. Rompín o menisco, 
tiña que parar e pasar por quiró-
fano, a tempada para min rema-
taba. Foi un duro golpe nun ano 
que tiña moitas proxectos. Tiven 

que vivir na bancada dúas  fases 
finais galegas, dous campionatos 
de España, fase de ascenso a Liga 
2... pero quédome con que apren-
dín moito. Sentín o cariño de moi-
ta xente, que me axudou e me 
encheu de forza, estivo ao meu 
lado acompañándome na miña 
recuperación... E así aprendín 
que nos momentos malos sempre 
aparecen cousas boas, que son as 
que hai que agarrarse para coller 
impulso.
Como o viviu?
Sabía que un deportista ten que 
convivir co risco á lesión, pero 
foron meses complicados. O meu 
ritmo de vida cambiou, xa que 
non podía adestrar, xogar, con-
vivir coas compañeiras, non sa-
bía  se  volvería a xogar, se sería 
a mesma xogadora... Durante os 
meses de recuperación, sentinme 
moi arroupada. Chegáronme moi-
tas mensaxes de ánimo. Doulle as 
grazas a Adrián Gallego, o meu 
médico e veciño de Sarria, que 
me operou, o preparador físico de 
Ensino e aos fisioterapeutas que 
me axudaron. Traballei duro para 
recuperarme e poder volver axiña, 
e conseguino. Tiven moita sorte.
Como foi a volta ás pistas? 
Moi intensa. Comecei a pretempa-
da con Liga Endesa en agosto, en 
setembro cos meus equipos júnior 
e sénior autonómica e aínda que 

teño algunha molestia típica trala 
operación, pouco a pouco me vou 
atopando mellor e cada día que 
pasa síntome con máis forza.
Teño a sorte de que no Esino con-
fían moito en min e quérenme 
ben. Este ano estou en dinámica 
co primeiro equipo e aínda que 
xa xogara partidos amistosos de 
pretempada, este ano no primei-
ro partido da Liga en Lugo con-
vocáronme para xogar contra o 
Valencia Basket e debutarei nun 
partido oficial de  Liga Endesa con 
16 anos.
Que supuxo iso?
Foi un soño feito realidade. No 
momento de saír á cancha, creo 
que fun a nena máis feliz do mun-
do. Non sentín nervios, estaba 
confiada porque me sinto súper 
querida e apreciada tanto polas 
xogadoras como polo corpo téc-
nico. Cóidanme un montón e axú-
danme a superar as dificultades, 
estou aprendendo moito e sem-
pre estarei agradecida desta opor-
tunidade que me están dando.
Como ve o futuro?
Gustaríame poder vivir a expe-
riencia de chegar a ser xogadora 
de baloncesto profesional. Sei que 
é moi difícil e é para unha etapa 
curta da vida, pero é algo polo que 
vou traballar. No futuro seguro 
que estarei vinculada ao deporte, 
que é o que máis me gusta.

“Representar á miña terra 
é algo moi emocionante”
Falamos coa deportista sarriá Noa López Tallón, que na actualidade adestra 
no equipo Ensino de Lugo, pero que se formou na canteira do CB Sarria

A parroquia de San-
talla de Trascastro 
no Incio, que limita 
coas parroquias de 

Foilebar, Santalla, Ferreiros, Saa, 
Santa Mariña do Incio, Hospital e 
San Pedro do Incio, acolle, entre 
as súas particularidades, dous 
muíños fariñeiros que están en 
desuso, pero son dos mellores 
conservados da zona.
Estes son o Muíño do Sancho 
e Muíño da Vila, dúas constru-
cións que forman parte do pa-
trimonio do municipio do Incio e 
que se atopan a escasos metros 
de distancia a unha da outra, 
nunha contorna bañada polas 
augas do río Cabe, un dos princi-
pais afluentes do río Sil pola súa 
marxe dereita, e do río Antigua.
Hai 40 anos, ambos muíños fun-
cionaban case todos os días e 
tamén traballaban de noite, a 
través dun labor de moer o gran 
para facer a fariña. Así, aprovei-
tando o leito do río, activábase o 
funcionamento do muíño grazas 
á forza motriz da propia auga. 
Ao moverse, moía o cereal de 
centeo ou millo e formábase a 
fariña que logo se utilizaría para 
alimentar os animais ou crear o 
pan que comían moitos veciños.
Por iso, nestes dous muíños 
acudían diariamente veciños de 
Martín, Foilebar, Santa Mariña, 
Pereiro o Río, todos do Incio; 
pero tamén de lugares da Pobra 
do Brollón, como de Monteagu-
do, O Busto, Penadexo, Pradelas, 
Covadela e A Veneira.

CENTRAL ELÉCTRICA. Ademais 
da creación de fariña, no Muíño 

de Vila traballaban tres rodas 
e dúas delas con peneira e tiña 
unha construción pegada ao edi-
ficio do muíño que funcionaba 
como central eléctrica, propor-
cionando luz ás localidades de 
Trascastro, Río, Santa Mariña e 
A Ferrería durante moitos anos, 
máis de 20 no caso de Tracastro, 
xa que non chegou a luz ás loca-
lidades ao mesmo tempo e que a 
central pechou a finais dos anos 
60.
O funcionamento desta central 
consistía nun sistema de turbina 
na que entrada e saía a auga do 
río Antigua e unha roda de gran 
tamaño que accionaba unha 
dínamo que producía corrente 
eléctrica, así como unha serra 
mecánica que cortaba madeira. 
Ademais, contaban cun sistema 
de barras metálicas e engrena-
xes dirixido cun voante de auto-
móbil para regular a entrada da 
auga na turbina.

O RÍO QUE MOVÍA OS MUÍÑOS. 
O rio Cabe ten unha extensión 
de 737 km² e ocupa os conce-
llos do Incio, Paradela, A Pobra 
do Brollón, Bóveda, Monfor-
te de Lemos, O Saviñao, Sober 
e Pantón. No seu curso alto, 
poucos quilómetros despois do 
seu nacemento, pasa por Santa 
Mariña, Río e Trascastro, onde 
recibe as augas do accidentado 
río Antigua e onde se atopan os 
dous muíños, o do Sancho e o 
do Vila. Continúa logo por San 
Miguel, Barreiro e San Pedro, 
onde está o muíño de Cortiñas. 
Logo entra no Concello da Pobra 
do Brollón e pasa pola aldea de 
Biduedo. Entón recibe as augas 

do rego de Paraxes, rego da Cór-
nea, rego Acevedo, rego Val de 
Forgas e rego Sobrecín. Entra 
logo en Pacios de Veiga, onde 
están os muíños do Seara, do 
Ramiro e do Vila. No seu curso 
medio, pasado Pacios de Veiga, o 
Cabe entra no Val de Lemos, pa-
sando por Veiga, onde recibe as 
augas do río Picarrexo; Santalla 
de Rei, onde atopamos o muíño 
de Folla; A Nogueira, Alende e A 
Lama e Fornelas, onde recibe as 
augas do río Saa antes de virar 
cara á dereita e entrar na Serra 
do Moncai, onde pasa ao con-
cello de Monforte de Lemos, 
onde transcorre polas aldeas de 
Camporrío, onde recibe as au-
gas do río Mao; Remuín, onde 
pouco despois está o inicio do 
Canal Alto do Regadío Val de 
Lemos; O Freixo, Ribas Altas, e 
posteriormente entra na capital 
monfortina, cruzando a Ponte 
Vella. Tamén recibe as augas dos 
regatos de Rioseco e da Veiga e 
logo pasa por Piñeira e Distriz, 
onde desembocan o barranco de 
Carballo e o río Cinsa. Aí, entra 
en Pantón, onde está a Illeta de 
Muíño, pasa por Eireos e Valado 
e recibe as augas do regato de 
Sante. Logo recibe as augas do 
río Carabelos e pasa por Cana-
val, pasa por debaixo da estrada 
N-120 e recibe as augas do río 
Ferreira. Pasa logo por Areas e 
O Cotillón, e recibe as augas do 
regato da Pereira. Finalmente, 
desemboca no Sil no lugar da 
Barca, no límite entre as parro-
quias e concellos de Frontón 
(Pantón), Anllo (Sober) e Santo 
Estevo de Ribas de Sil (Nogueira 
de Ramuín).

Os muíños fariñeiros de Trascastro do Incio
Os Muíño do Sancho e Muíño da Vila son dúas construcións que forman parte do patrimonio do municipio do Incio

